
УЛСЫН ИХ ХУРЛЫН 2009 ОНЫ НАМРЫН ЭЭЛЖИТ

ЧУУЛГАНЫ 12 ДУГААР САРЫН 18-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-3

	3.
	Соронзон бичлэг: 

1.Улаанбаатар хотын агаарын бохирдлыг бууруулах талаар авч хэрэгжүүлж байгаа арга хэмжээний явц, үр дүн, зорилтын талаар Монгол Улсын Ерөнхий сайд С.Батболдын мэдээлэл 


	4-28

	4.
	Саналын томъёолол 
	-


Монгол Улсын Их Хурлын 2009 оны намрын ээлжит чуулганы 2009 оны 12 дугаар сарын 18-ны өдөр (Баасан гараг)-ийн хуралдаан 15 цаг 30 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Үдээс хойшхи нэгдсэн хуралдаанд ирвэл зохих 76 гишүүнээс 61 гишүүн ирж, 80.2 хувийн ирцтэй байв. Үүнд:


Чөлөөтэй: Л.Гансүх, Л.Гүндалай, Д.Дамба-Очир, Г.Занданшатар, Д.Лүндээжанцан, Ц.Нямдорж, Д.Очирбат, Б.Чойжилсүрэн.


Өвчтэй: Г.Батхүү, С.Баяр, Ц.Дашдорж, С.Ламбаа, Ш.Сайхансамбуу, Х.Тэмүүжин, Д.Хаянхярваа.


 “Улаанбаатар хотын агаарын бохирдлыг бууруулах талаар авч хэрэгжүүлж байгаа арга хэмжээний явц, үр дүн, зорилт”-ын талаар Монгол Улсын Ерөнхий сайд С.Батболдын мэдээлэл.


Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, тус яамны Түлшний бодлогын газрын дарга А.Эрдэнэпүрэв, мэргэжилтэн Д.Цэвэлмаа, Сангийн яамны Төрийн нарийн бичгийн дарга Д.Баттөр, Хүнс, хөдөө аж ахуй, хөнгөн үйлдвэрийн сайд Т.Бадамжунай, Байгаль орчин, аялал жуулчлалын дэд сайд Ч.Жаргалсайхан, тус яамны Төрийн нарийн бичгийн дарга, Н.Батсуурь, Тогтвортой хөгжил, стратеги төлөвлөлтийн газрын дарга Ц.Банзрагч, Ерөнхий сайдын ахлах зөвлөх Б.Долгор, зөвлөх Б.Төмөрхуяг, Боловсрол, соёл, шинжлэх ухааны сайд Ё.Отгонбаяр, Хууль зүй, дотоод хэргийн дэд сайд В.Удвал, Нийгмийн хамгаалал, хөдөлмөрийн сайд Т.Ганди, тус яамны Төрийн нарийн бичгийн дарга Ш.Мөнхцэрэн, Зам тээвэр, аялал жуулчлалын сайд Х.Баттулга, тус яамны Зам тээвэр бодлогын газрын дарга Д.Наранпүрэв, Нийслэлийн засаг дарга Г.Мөнхбаяр, Үйлдвэрлэл, экологийн асуудал хариуцсан орлогч дарга Д.Ганболд, Улаанбаатар хотын агаарын чанарын албаны орлогч дарга Ч.Батсайхан, УИХ-ын Байнгын хороодын ажлын албаны референт Ж.Оюунцэцэг, Ц.Цэрэн нарын бүрэлдэхүүнтэй ажлын хэсэг байлцав.


“Улаанбаатар хотын агаарын бохирдлыг бууруулах талаар авч хэрэгжүүлж байгаа арга хэмжээний явц, үр дүн, зорилт”-ын талаар Монгол Улсын Ерөнхий сайд С.Батболд мэдээлэл хийв.


Мэдээлэлтэй холбогдуулан УИХ-ын гишүүн Н.Ганбямба, Г.Баярсайхан, Б.Бат-Эрдэнэ, З.Энхболд, А.Тлейхан, Ц.Цэнгэл, С.Оюун, Ц.Батбаяр, Д.Ганхуяг, Р.Амаржаргал нарын асуусан асуултад Ерөнхий сайд С.Батболд, УИХ-ын гишүүн Даш.Зоригт, ажлын хэсгээс Д.Ганболд нар хариулж, тайлбар хийв.


УИХ-ын гишүүд мэдээллийг 17 цаг 10 минутад сонсов.


17.05-17.10 цагт УИХ-ын гишүүн Б.Бат-Эрдэнийн урилгаар Хэнтий аймгийн соёл урлагийн төлөөлөгчид УИХ-ын чуулганы нэгдсэн хуралдааны үйл ажиллагаатай танилцав. (Нэрсийг хавсаргав)


Хуралдаан 17 цаг 10 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ Д.ЭНЭБИШ

УИХ-ЫН 2009 ОНЫ НАМРЫН ЭЭЛЖИТ ЧУУЛГАНЫ 12 ДУГААР

САРЫН 18-НЫ ӨДӨР (БААСАН ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
Хуралдаан 15 цаг 30 минутад эхлэв.

Д.Дэмбэрэл:-Өнөөдөр Засгийн газрын мэдээллийн цагаар бид Агаарын бохирдлыг бууруулах талаар хэрэгжүүлж байгаа болон цаашид авах арга хэмжээний тухай гэсэн сэдвээр Монгол Улсын Ерөнхий сайдын мэдээллийг сонсоно.

Мэдээллийг цаг 30 минутын дотор багтааж сонсож байх ёстой юм. Ингээд Монгол Улсын Ерөнхий сайд та мэдээллээ хийнэ үү. Таныг индэрт урьж байна.

С.Батболд:-УИХ-ын дарга, эрхэм гишүүд ээ,


Улаанбаатар хотын агаарын бохирдлын 50.0 хувийг гэр хорооллын айл өрхүүдийн хэрэглэж буй зуухны утаа, 20.0 хувийг авто тээврийн хэрэгслийн утаа, 14.0 хувийг шороон зам, баригдаж буй барилга байгууламж зэрэг бусад эх үүсвэр, 10.0 хувийг бага болон дунд оврын нам даралтын халаалтын зуухны утаа, 6.0 хувийг дулааны цахилгаан станцуудын утаа бүрдүүлж буйг Нийслэлийн агаарын чанарын алба хэмжилтийн үр дүнд тогтоосон байна. 


Агаарын бохирдлыг бууруулах талаар 2007-2009 онуудад УИХ, Засгийн газраас тодорхой шийдвэр гарган, хэрэгжүүлж ирсэн. Өнөөдрийн мэдээллийн цагаар та бүхэнд агаарын бохирдлыг бууруулах талаар Засгийн газар, орон нутгийн Засаг захиргааны зүгээс хэрэгжүүлж буй арга хэмжээ, цаашид хийх ажлын талаар товч мэдээлэл хийе. Агаарын бохирдол нь өргөн хүрээтэй, олон салбарын асуудлыг хамарсан, цаг хугацаа, хөрөнгө хүч шаардсан зохион байгуулалт, бодлого, үйл ажиллагааны үр дүнд хэрэгжих нийгмийн томоохон асуудал юм. Иймд дараах 6 чиглэлээр Та бүхэнд асуудлыг танилцуулъя. 



Нэг. Агаарын бохирдлыг бууруулах эрх зүйн орчинг сайжруулах ажлын хүрээнд: 


Улсын Их Хурлаас 2007 онд батлан гаргасан "Агаарын бохирдлыг бууруулах талаар хэрэгжүүлэх зарим арга хэмжээний тухай" 46 дугаар тогтоол, Улаанбаатар хотын агаарын бохирдлыг арилгах асуудлаар  Монгол Улсын Ерөнхийлөгчөөс 2007 онд өгсөн чиглэлийг хэрэгжүүлэх зорилгоор Засгийн газраас 2007-2008 онуудад  "Агаарын бохирдлыг бууруулах чиглэлээр авах зарим арга хэмжээний тухай", "Агаарын бохирдлыг бууруулах талаар ойрын хугацаанд авах зарим арга хэмжээний тухай",  "Улаанбаатар хотын гэр хорооллыг орон сууцны хороолол болгон хөгжүүлэх тухай" тогтоол, арга хэмжээний төлөвлөгөөг батлан гаргасан. Эдгээр тогтоолоор баталсан шийдвэр болон үйл ажиллагааны  төлөвлөгөөг холбогдох яамд, аймаг, нийслэлийн түвшинд хэрэгжүүлж эхлээд байна.



Хүн амын эрүүл, аюулгүй орчинд ажиллаж, амьдрах нөхцөлийг бүрдүүлэхийн тулд "бохирдуулагч нь төлөх" зарчмыг хуульчлан тогтоож, агаарын бохирдлыг бууруулах хөрөнгийн эх үүсвэрийг бүрдүүлэх, нийслэл хот руу чиглэсэн хүн амын шилжилт хөдөлгөөнийг сааруулах, цэвэр түлшний үйлдвэрлэлийг дэмжих зорилго бүхий "Агаарын бохирдлын төлбөрийн тухай хууль"-ийн төслийг шинээр боловсруулсан. Агаарын бохирдлоос урьдчилан сэргийлэх, бохирдлыг бууруулах талаарх төрийн болон орон нутгийн байгууллага, иргэн, аж ахуйн нэгж, байгууллагуудын эрх үүргийг тодорхой болгох, дэвшилтэт техник технологи нэвтрүүлэх эрх зүйн орчныг бүрдүүлэх  зорилгоор "Агаарын тухай хууль"-ийн шинэчилсэн найруулгын төсөл болон Байгаль орчныг хамгаалах тухай, Онцгой албан татварын тухай, Захиргааны хариуцлагын тухай, Авто тээврийн өөрөө явагч хэрэгслийн тухай хуулиудад нэмэлт өөрчлөлт оруулах тухай хуулийн төслийг Засгийн газрын хуралдаанаар хэлэлцээд байна.



Агаарын бохирдлыг хянах, цэвэр орчныг бүрдүүлэх зорилгоор дулааны цахилгаан станц, автомашины утаанд тавигдах зохистой шаардлагын дээд хязгаарыг тогтоосон хэд хэдэн шинэ стандартыг батлан мөрдүүлж эхэллээ.



Хоёр. Цэвэр түлшний үйлдвэрлэл, хэрэглээг нэмэгдүүлэх, шинэ техник технологи нэвтрүүлэх ажлын хүрээнд:



Улаанбаатар хотын агаарын бохирдлыг бууруулах талаар өнөөгийн авч хэрэгжүүлж байгаа болон ойрын хугацаанд хэрэгжүүлэхээр төлөвлөж буй арга хэмжээний танилцуулгыг Засгийн газрын 2008 оны 1 дүгээр сарын 16-ны өдрийн хуралдаанаар хэлэлцэж "Агаарын бохирдлыг бууруулах талаар ойрын хугацаанд авах зарим арга хэмжээний тухай" 14 дүгээр тогтоолыг  баталсан. Уг  тогтоолоор түүхий нүүрсний хэрэглээг үе шаттайгаар хориглох, нүүрсийг дулааны аргаар боловсруулан хагас коксжсон түлш үйлдвэрлэх ажлыг эрчимжүүлэх, төрөөс дэмжих бодлого зохицуулалтын асуудлыг шийдвэрлэж, хэрэгжүүлэх ажлыг зохион байгуулж байна. 



Европын сэргээн босголт, хөгжлийн банкинд санал тавьснаар "Цэвэр агаар санаачлага" төслийг хэрэгжүүлэх бэлтгэл ажлыг хангалаа. Түүхий нүүрсний хэрэглээг хязгаарлах, цэвэр түлшний стандартыг шинэчлэн тогтоох, чанарын шаардлага хангасан бүтээгдэхүүн үйлдвэрлэлд гэрчилгээ олгох, борлуулалтын сүлжээ бий болгох, урамшууллын систем тогтоох, санхүүжилтийн механизмыг сайжруулах, цэвэр түлшийг үйлдвэрлэл, үйлчилгээ, нам даралтын зуух ашиглах замаар "Цэвэр түлшийг ахуйн хэрэгцээнд нэвтрүүлэх" хөтөлбөрийг хэрэгжүүлэхээр ажиллаж байна.

   

Мянганы сорилтын сангийн Компакт гэрээний дагуу хэрэгжүүлж буй Төмөр замын төсөлд зарцуулах тусламжийн хөрөнгийг өөр төсөлд шилжүүлэхээр Монгол Улсын  Засгийн газраас АНУ-ын Мянганы сорилтын корпорацитай яриа хэлэлцээр хийсэн. Үүний дагуу Мянганы Сорилтын Эрчим Хүчний Хэмнэлтийг Дэмжих Сан, Цэвэр түлшний үйлдвэрлэл хэмээх 2 цогц төслөөс Мянганы Сорилтын Эрчим Хүчний Хэмнэлтийг Дэмжих Сан болон Салхин эрчим хүчний парк байгуулах төслийг онцлон дэмжсэн. Төслийн саналыг хэлэлцэн 47,2 сая ам.долларын санхүүжилт олгохоор шийдвэрлээд байна.

 

Улаанбаатар хотод 200 КВт-аас дээш 180 уурын зуух байгаагаас 2007 оноос хойш төсвийн хөрөнгөөр 11 уурын зуухыг бүрэн шинэчилж, 11 зууханд урсгал засвар хийсэн.  Мөн 2007 оноос  хувийн хэвшлийн байгууллагууд өөрсдийн хөрөнгөөр 10 уурын зуухыг шинэчилсэн. Харин нийслэлийн хөрөнгө оруулалтаар 2009 онд 6 зуух шинэчилж, 10 зууханд урсгал засварын ажлыг хийж гүйцэтгэжээ. 



Гэр, сууцны дулаан хадгалах чадварыг нэмэгдүүлэхэд чиглэгдсэн "Гэрийн шинэ төрлийн дулаалга"-ыг нийслэлийн 700 гаруй айл өрхөд нийлүүлээд байна. 



Гурав. Авто тээврийн хэрэгслээс ялгарах утааны бохирдлыг бууруулах арга хэмжээний хүрээнд:


           Авто тээврийн тухай хуульд нэмэлт, өөрчлөлт оруулж хот доторхи болон хот орчмын нийтийн зорчигч тээврийн үйлчилгээнд байгалийн шатдаг хий, цахилгаан эх үүсвэрээр ажилладаг авто тээврийн хэрэгсэл ашиглаж байх тухай асуудлыг зохицуулсан. Ийнхүү шилжих урьдчилсан нөхцөлийг хангахад цаг хугацаа шаардагдсан тул тогтоолын заалтыг 2012 оны 1 дүгээр сарын 01-ний өдрөөс эхлэн дагаж мөрдөхөөр бэлтгэл ажлыг хангаж байна.



Шингэрүүлсэн шатдаг хийг авто тээврийн хэрэгсэлд ашиглах талаар Байгаль орчны яам, Юнигаз компани хамтран "Улаанбаатар хотод авто тээврээс гарах агаарын бохирдлын сөрөг нөлөөллийг бууруулах нь" сэдэвт  судалгаа явуулж, нийтийн тээврийн хэрэгслийг хийн түлшинд шилжүүлснээр агаарын бохирдлыг бууруулахад эерэг нөлөө үзүүлэхийг тогтоосон. 



Шингэрүүлсэн шатдаг хийн тоног төхөөрөмжийг авто тээврийн хэрэгсэлд суурилуулах, засварлах ажил үйлчилгээг хувийн компаниуд хийж гүйцэтгэж байна. Олон улсын стандартад нийцсэн дээд зэрэглэлийн хийн тоног төхөөрөмжийг авто тээврийн хэрэгсэлд суурилуулах цехийг байгуулж, хэрэглэгчдэд үйлчилгээ үзүүлж эхэллээ.



Хэвийн хэмжээнээс их утаа ялгаруулж байгаа эвдрэл гэмтэл бүхий авто тээврийн хэрэгслийг замын хөдөлгөөнд оролцуулахгүй байх талаар Замын цагдаагийн газраас хяналт, шаардлага тавин ажиллаж байна. 



Дөрөв. Гэр хорооллыг барилгажуулах, дэд бүтцийн хангамжийг сайжруулах арга хэмжээний хүрээнд:



2009 оны улсын төсвийн хөрөнгө оруулалтаар Умард дэд станцын трансформаторын өргөтгөлийн ажил хийгдэж байна. Монгол Улсыг хөгжүүлэх сангаас 8 тэрбум төгрөгийн хөрөнгө гаргахаар төсвийн тодотголд тусгаж, Улаанбаатар хотын 8 дүүрэгт 15 мянга гаруй айл өрхийн цахилгааны хүчдэлийн уналтыг сайжруулах, цахилгаан сүлжээнд холбох ажлыг эхэлсэн бөгөөд гүйцэтгэл нь 80 хувьтай байна.


"Улаанбаатар хотын гэр хорооллыг орон сууцны хороолол болгон хөгжүүлэх  хөтөлбөр"-ийн нэгдүгээр үе шатанд баригдах инженерийн дэд бүтэц, барилгажилтын ажлыг эрчимжүүлэхээр  БНХАУ-аас авах 300,0 сая ам. долларын хөнгөлөлттэй зээлээс "Орон сууцны YII хороолол", "Монголын үндэсний олон нийтийн радио  телевиз  орчмын хороолол"-ын  инженерийн  шугам  сүлжээнд  40,0  сая  ам.  долларыг ,  "Орон  сууцны  XIY хороолол",  "Орон  сууцны  YII хороолол"-д орон сууц барих ажилд 60,0 сая ам. долларыг тус тус зарцуулахаар төлөвлөөд байна.


Ирэх жил орон сууцны хорооллуудыг иж бүрэн шийдэлтэй цогцолбороор нь барих төслүүдийг дэмжиж, гадны зээл тусламжуудыг уг асуудалд зориулахаар эрчимтэй яриа хэлэлцээр явуулж байна. 

 

Тав. Агаарын чанарын хяналт шинжилгээний ажлыг сайжруулах хүрээнд:


ХБНГУ-ын буцалтгүй тусламжаар "Хотын хөгжлийг дэмжих" төсөл, хөтөлбөрийн шугамаар агаарын чанарын хяналтын суурин харуулын 4 цэгийг  ашиглалтад оруулж, агаарын чанарт байнгын ажиглалт, хэмжилт хийж байна.  Энэхүү  суурин харуулын цэгийн тоог  нэмэгдүүлэх шаардлагатай гэж үзэж байна.


Агаарын чанарын хяналтын суурин болон явуулын станц бүхий иж бүрэн хяналт шинжилгээний тоног төхөөрөмжийг Франц Улсын Засгийн газрын хөнгөлөлттэй зээлээр авахаар шийдвэрлэсэн. Эдгээр тоног төхөөрөмжийг удахгүй хүлээн авч ашигласнаар хотын агаарын бохирдлыг 6 голлох үзүүлэлтээр дүгнэдэг болно.


Байгаль орчны сайдын 2008 оны багцаас 1.2 тэрбум төгрөгийн санхүүжилтээр Агаарын чанарын албаны чадавхийг бэхжүүлэх хяналт-шинжилгээ, судалгааны нэгдсэн сүлжээг өргөжүүлэх, лабораторийн багаж, тоног төхөөрөмжийг шинэчлэн сайжруулах ажлууд хийгдлээ.


2008 онд хог хаягдлаас үүдэлтэй агаарын бохирдлыг бууруулах, хог хаягдлын зүй зохистой менежментийг нэвтрүүлэхээр чармайн ажиллаж, Улаанбаатар хотын Нарангийн энгэрт хатуу хог хаягдлыг устгах төвлөрсөн  байгууламжийг  Японы Засгийн газрын буцалтгүй тусламжаар барьж ашиглалтад орууллаа. Эмнэлгийн болон аюултай хог хаягдлыг боловсруулах, устгах, хадгалах төвлөрсөн байгууламжийн техник, эдийн засгийн үндэслэл, зураг төслийг боловсруулах зөвлөх үйлчилгээг худалдан авах олон улсын нээлттэй тендерийг 2009 онд зохион байгуулж, 2010 онд уг байгууламжийг барьж ашиглалтад оруулахаар ажиллаж байна.


Зургаа. Агаарын бохирдлыг бууруулах чиглэлээр улс, орон нутгийн төсвөөс зарцуулж байгаа хөрөнгийн үр дүнгийн талаар:



УИХ, Засгийн газраас агаарын бохирдол бууруулах чиглэлээр удаа дараа  батлан гаргасан шийдвэрүүдийг хэрэгжүүлж, жил бүрийн улс, орон нутгийн төсвөөс багагүй хэмжээний хөрөнгийг зарцуулаад байна. Тухайлбал 2007-2009 онуудад улсын болон орон нутгийн төсөв, Монгол улсыг хөгжүүлэх сангаас агаарын бохирдлыг бууруулах арга хэмжээнд нийт 8,7 тэрбум төгрөгийг зарцуулахаар төлөвлөснөөс  2009 оны эцсийн  байдлаар 6,6 тэрбум төгрөгийн санхүүжилт хийсэн. 



Он тус бүрээр үзвэл төлөвлөгдсөн хөрөнгийг 2007 онд бүрэн зарцуулсан бол 2008 онд 73,8 хувийг, 2009 оны эхний 10 сарын байдлаар төлөвлөгдсөн хөрөнгийн 43,0 хувийг санхүүжүүлжээ. Нийслэлийн Засаг даргын Тамгын газраас зарлагдсан тендер шалгаруулалт удааширсан, хийгдэж буй ажлын гүйцэтгэлийн явцаас хамаарч хөрөнгийн ашиглалт дутуу байгаа болно. 



УИХ-ын Аюулгүй байдал, гадаад бодлогын Байнгын хорооноос томилогдсон, УИХ-ын гишүүн Э.Мөнх-Очир, Я.Батсуурь, Д.Хаянхярваа, С.Оюун нарын бүрэлдэхүүнтэй ажлын хэсэг энэ оны 10, 11 дүгээр сард агаарын бохирдлыг бууруулах чиглэлээр Нийслэлийн Засаг даргын Тамгын газраас авч хэрэгжүүлж байгаа арга хэмжээ болон хөрөнгө зарцуулалтын байдалд шалгалт хийсэн. Ажлын хэсэг агаарын бохирдлыг бууруулах чиглэлээр зарцуулж буй төсвийн хөрөнгийн зарцуулалт "хангалтгүй байна" гэсэн дүгнэлт гаргалаа. 



Улсын Их Хурлын Аюулгүй байдал, гадаад бодлогын Байнгын хорооноос энэ оны 12 дугаар сарын 02-ны өдөр "Засгийн газарт санал оруулах, чиглэл өгөх тухай" тогтоолыг батлан гаргаж, агаарын бохирдлыг бууруулах Үндэсний хорооны статус болон зарцуулж буй хөрөнгийн удирдлагыг сайжруулах зэрэг асуудлаар Засгийн газарт 3 чиглэл бүхий  тодорхой үүрэг өглөө. Үүний дагуу тус хорооны статусыг өөрчлөх эсэх асуудлыг Засгийн газрын хуралдаанаар хэлэлцүүлэн шийдвэрлэхээр төлөвлөж байна.  



Засгийн газар УИХ-ын Ажлын хэсгийн гаргасан дүгнэлтийн дагуу дутагдлын шалтгааныг тогтоох, цаашид хөрөнгийг үр дүнтэй, оновчтой, хяналттай зарцуулах ажлын үр өгөөжийг дээшлүүлэх зорилт тавин ажиллах болно. 


Цаашид авах арга хэмжээний талаар:


УИХ-ын эрхэм гишүүд ээ,



Хүн ардынхаа эрүүл аж төрөх, урт удаан наслах, эрүүл орчинг нийслэл хотод буй болгох ажиллагаанд эрс өөрчлөлт гаргах цаг болсныг анхаарч Засгийн газраас тодорхой арга хэмжээг авахаар төлөвлөж байна. Үүнд :



1. Өмнө нь батлагдан гарсан УИХ, Засгийн газрын тогтоол, шийдвэрийн хэрэгжилтийн байдалд үнэлгээ хийж, 2007 оны 218 дугаар тогтоолоор батлагдсан "Агаарын бохирдлыг бууруулах талаар авч хэрэгжүүлж байгаа арга хэмжээний төлөвлөгөө"-нд тодотгол, өөрчлөлт оруулж, үр дүн гаргахуйц бодитой ажлыг оновчтой төлөвлөн, хөрөнгө хүч төвлөрүүлэн ажиллаж үр дүнд хүргэх,



2. Агаарын бохирдлыг бууруулах чиглэлээр үйл ажиллагаа явуулж байгаа бүх шатны байгууллагын үйл ажиллагааг уялдуулах, УИХ-ын Байнгын хорооны тогтоолоор өгсөн чиглэлийн дагуу Үндэсний хорооны статусын  асуудлыг оновчтой болгон зохицуулах,



3. Агаарын бохирдлыг бууруулах чиглэлээр улсын болон орон нутгийн төсөв, гадаадын зээл, тусламжийн хүрээнд зарцуулж байгаа хөрөнгийн удирдлага, менежментийг зөв шийдвэрлэх, хөрөнгө зарцуулах чиглэл, арга хэмжээг оновчтой тогтоож уялдуулах,



4. "Агаарын төлбөрийн тухай" хуулийн төсөл, агаарын төлбөрийг тогтоох олон арга хэлбэрүүдийг нухацтай хэлэлцэн, улмаар уг хуулийн төслийг УИХ-ын ирэх хаврын чуулганд өргөн мэдүүлж, хэлэлцүүлэх,



5. Нийслэлийн агаарын бохирдлын ихэнх хувь нь гэр хорооллын айл өрх буюу иргэдээс хамааралтай байгаа тул цаашид  зөвхөн төрийн байгууллагууд дангаараа ажиллах бус олон нийтийн байгууллага, аж ахуйн нэгж, иргэдийн оролцоо, санаачлагыг өрнүүлэх, тэднийг урамшуулан дэмжих зөв зохистой арга хөшүүргийг бий болгон хэрэгжүүлэх;



6.Нийслэл хотыг орон сууцжуулах хөтөлбөрийг эрчимжүүлж, гадаадын зээл тусламж болон бусад эх үүсвэрийг төвлөрүүлэн ойрын жилүүдэд бодитой ажил болгон хэрэгжүүлэх;



7.Агаарын бохирдлыг бууруулах чиглэлээр боловсруулж байгаа хөтөлбөрийг эцэслэн, Байгаль орчны салбарын мастер төлөвлөгөөтэй уялдуулж хэрэгжүүлэхэд талуудын оролцоог оновчтой болгож, зарцуулж байгаа хөрөнгийн үр өгөөжийг дээшлүүлэх чиглэлээр ажиллах болно.



Анхаарал тавьсанд баярлалаа 


Д.Дэмбэрэл:-Ерөнхий сайд танд баярлалаа. Ерөнхий сайдын мэдээлэлтэй холбогдуулаад мөн Ерөнхий сайд болон Засгийн газрын гишүүдээс асуулт асууж, үг хэлж болно. Асуулт асууж үг  хэлэх гишүүд нэрсээ өгье. Ганхуяг гишүүнээр тасалж байна.


Засгийн газрын гишүүдээс Бадамжунай сайд, Ганди сайд, Отгонбаяр сайд, Баттулга сайд оролцож байна, мөн Засгийн газрын гишүүдийн хүрэлцэн ирээгүй газруудын төрийн нарийн бичиг болон дэд сайдуудаас бас оролцож байна, албаны бусад хүмүүс оролцож байна. Ингээд гишүүд асуултаа асууя. Ганбямба гишүүн асууя.

Н.Ганбямба:-Би ганцхан асуулт асуух юм. Хамгийн гол нь энэ их чухал асуудал, олон жил яригдаж ирсэн. Ард сууж байгаа бүрэлдэхүүнийг харсан ч гэсэн хариуцдаг улс маш их олон байдаг юм байна, их олон том комисс бүрэлдэхүүн, ажлын хэсгүүд ажилладаг юм байна. Хамгийн гол нь энэ онд 6.2 тэрбум төгрөг зарсан гээд манай Байнгын хороон дээр мэдээлэл сонсож байхад агаарын бохирдлыг бууруулахын тулд 6.2 тэрбум төгрөг зарж ажиллажээ. Гэтэл агаарын бохирдол маань, утаа маань 28 хувиар нэмэгдсэн байх юм. Гол нь би энийг яагаад энэ их олон тэрбум төгрөг зараад байгаа мөртлөө утаа нь улам нэмэгдээд байгааг асуугаад байгаа юм л даа. Чухам юундаа болоод байгаа юм. Менежмент нь буруу яваад байдаг юмуу? эсвэл буруу юм хийгээд байдаг юмуу? 

Дотор нь ангилаад үзэх юм бол манай Улаанбаатарын утаа чинь хамгийн гол нь шатаж дуусаагүй үеийн утаа СО, СО2 гэдэг нь хамгийн их байдаг юм байна л даа. Тэр маань түрүүчийн илтгэлд орлоо. Энэ гэр хороолол гээд л ярьдаг, олон жил ярьж ирж байгаа, гэр хороолол руу тавьж байгаа дэд бүтцийн талаар олигтой алхам хийгдсэнгүй. Тэр цэвэрлэх байгууламж, халаалт, цахилгаан ч гэсэн их проблемтой, ерөөсөө үр дүн гарахгүй их олон жил. Нэг их олон тэрбум төгрөг зараад байдаг, улам утаа нь ихсээд байдаг. Тэгсэн мөртлөө ерөөсөө үр дүн огт гарахгүй байгааг би сонирхож асуугаад байгаа юм. Ер нь энэ чигээрээ яваад байх юм бол бүр нэмэгдэх юм байна лээ. SО2 ч билүү, хүхэрлэг хэсэг нь ч улам нэмэгдээд, тэр нь бүр хэдэн хувь ч бас нэмэгдчихлээ гэнэв дээ. Тэгэхээр энэ утааны ангилалыг аваад үзэхэд тус бүрдээ нэмэгдээд байдаг, утаа нь ерөнхий дүнгээрээ 30-аад хувь нэмэгдээд байдаг. Уг нь өмнөх жилүүдийг харахад олон тэрбум төгрөг зараад байдаг, чухам юунд зараад байдаг мөнгө байсан юм бэ? хамгийн гол нь бид нар цаашдаа их олон тэрбум төгрөг зараад байх юм байна л даа. Нэг мөсөн томоохон бодлогын чанартай юм Их Хуралд оруулж ирэх тийм тооцоо судалгаа байна уу, үгүй юу?

140, 150 тэрбум төгрөг зарах юм бол утаа ерөнхийдөө багасна гээд байдаг, чухам тэр их мөнгөөр юу хийх тооцоо байдаг юм, бодвол мэдээж дотор нь шахааны бизнесээ тооцсон л байж таараа шүү дээ. Дэд бүтцэд өнөөдөр болтол хөгжөөгүй, ямар ч юм хийгээгүй л яваад байгаа байхгүй юу. 6.2 тэрбум төгрөг чухам юунд үрчихээд, тэгээд утаагаа нэмээд байгаа юм бэ? Утаа чинь нэмэгдээд байна шүү дээ, 28 хувиар энэ жил нэмэгдчихсэн байж байна. Нэг төхөөрөмжүүд тавьсан байдаг юм байна лээ. Утаа багасах талд нь ямар үр дүнтэй арга хэмжээ авагдсан юм, ялангуяа тэр дэд бүтцийн талаар юм хийгдэхгүй байгаа юм бэ? баахан орон сууц яриад байдаг мөртлөө гэр хороолол руу чиглэсэн юм байдаггүй шүү дээ. Энэ олон мянган орон сууц хөтөлбөр чинь чухам юунд зарагддаг юм гээд чагнаад байхаар зэрэг энд тэнд барьсан орон сууцнуудын тоог нэмж байгаад удахгүй төдөн орон сууц барилаа гээд барилгын сайд оруулж ирэх гэж байгаа байх л даа, дүнгээ. Ийм үр дүнгүй ажил зохиогоод хэрэггүй ээ. Үр дүнтэй юм хийх боломж байна уу гэж асуумаар байна.

Д.Дэмбэрэл:-Баттулга сайд хариулъя, Зоригт сайд бас байна, хариулж болно. Мөн Жаргалсайхан дэд сайд байх шиг байна.

Х.Баттулга:-Утаа нэмэгдээд байгаа бол их тодорхой байгаа шүү дээ. Өнөөдөр гэр хороолол маш огцом нэмэгдэж байгаа. 2-хон жилийн дотор 140 мянга байсан, одоо 168 мянган айл болсон байж байгаа. Гэр хороолол гэдэг маань өөрөө түлшийг дандаа түүхий нүүрс хэрэглэдэг. 6 тэрбум төгрөгийг мэдэхгүй юм. Ямар ч байсан Хятадын 100 сая орчим доллараар 7-р хорооллын дэд бүтцийн инженерийн шугам сүлжээг ТЭЗҮ-г нь хийгээд энэ 3 сараас ажилд орно. Орон сууцтай болгох аргачлалын нэг хэсэг байгаа.

Мөн 60 сая доллар нь мөн 3 сараас ажил болно гээд техник эдийн засгийн үндэслэл манай яамнаас тушаал гарчихсан байж байгаа. Утааг яаж арилгах вэ гэхээр нийт утааны бараг 80 орчим хувийг гаргаад байгаа энэ гэр хорооллыг орон сууцжуулах л ажил байж байгаа. Яам өөрөө орон сууц барьдаггүй. Ганбямба гишүүн өөрөө мэдэж байгаа байх. Нөхцөлийг нь бүрдүүлж өгнө, тэрнийг л ярьж байгаа. 

Шахааны бизнес гэж та байнга ярьдаг. Энийгээ та тодруулаад, баримтжуулчихмаар байгаа юм.Тэрнийгээ тодруулаад Авлигатай тэмцэх газарт нь өг л дөө. Энэ тал дээрээ та тэр өгдөг газар нь өгөх хэрэгтэй шүү дээ. Олон удаа ингэж ярьж байгаа шүү. Тэгээд өг л дөө, ямар олон удаа ярьдаг юм бэ? наадахаа. 

Агаарын бохирдол нэгдүгээрт ярьж байна. Орон сууцжуулах асуудлыг бид нар өнөөдөр нэг дүрэм барих ёстой. Бид нар өнөөдөр 100 мянган айлын орон сууц барихад бэлтгэл ажил нь хийгдээд, 3 яам нийлээд, одоогоор 3500 орчим хүнийг энэ мэргэжлийн дагуу сургаад байж байгаа, үүнд 3 тэрбум орчим доллар хэрэгтэй байгаа. Энэ 3 тэрбум орчим долларыг хэрвээ бид нар тодорхой хэмжээний өөр хэлбэрийн төсвөөр бишээр хөдөлгөөнд оруулах юм бол утааг огцом бууруулж болно. 

Д.Дэмбэрэл:-Зоригт сайд

Даш.Зоригт:-2007, 2008, 2009 онд нийт 6 тэрбум 607 сая төгрөг суусан байгаа. Энд нийслэлийн агаарын бохирдлыг багасгахад зориулж олгосон санхүүжилт гээд 2007 онд 2 тэрбум 100 байгаа. 2008 онд нийслэлийн агаарын бохирдлыг багасгахад зориулж олгосон санхүүжилт гээд 2 тэрбум 200 байгаа, 2009 ооны 2 тэрбум 200 төгрөг байдаг юм. Энэ нь гол төлөв улсын төсвөөс 500 сая гарсан, Монгол Улсыг хөгжүүлэх сангаас 4 тэрбум орчим гарсан, үлдсэн нь орон нутгийн төсвөөс өөрөөс нь, Улаанбаатар хотын өөрийнх нь төсвөөс гарсан юм. Энэ мөнгө бол бүгд Улаанбаатар хотын төсөв дээр сууж зарцуулагдсан. Зарцуулагдсан ажлын талаар танд мэдээлэх юм бол шинэ технологийн утаагүй эх үүсвэр, хий цахилгаан хосолсон энэ эх үүсвэрээр гэр хорооллын айл өрхүүдийг хангах гэсэн 260 сая төгрөг байна. Байгальд халгүй түлшний үйлдвэрлэлийг дэмжих тоног төхөөрөмж, түлшээр хангах гэсэн ийм 522 сая төгрөг байна, үртсэн түлшний үйлдвэрийн хүчин чадлыг нэмэгдүүлэх гээд 770 сая төгрөг байна, нам даралтын зуухнуудын технологийг шинэчлэх гээд 488 сая төгрөг байна, шахмал түлш болон шахмал түлшний зуухны үйлдвэрлэлийг дэмжих гээд 686 сая төгрөг байна, авто тээврийн хэрэгслээс ялгарах утааны бохирдлыг бууруулах арга хэмжээнд гээд 500 сая төгрөг байна, нийслэлийн агаарын чанарын албаны лабораторийн хүчин чадлыг нэмэгдүүлэх гээд 345 сая төгрөг байна, их чадлын трансформаторын засварын цех байгуулах гээд 416 сая төгрөг байна гэх мэтээр зарцуулагдсан.

Жишээлбэл, энэ дээр хийгдээд байгаа томоохон ажлуудыг нэрлэх юм бол саяны ажлууд байгаа. Захаас нь эхлээд жишээлбэл, энэ санхүүжилтийн дэмжлэгтэйгээр байгуулагдсан газрууд нь өөрийнхөө түлшийг үйлдвэрлэж эхэлж байна, жишээлбэл, Монгол Улсын хэмжээнд хагас коксжсон түлш үйлдвэрлэж байгаа нэг компани байгаа, энэ нь Төгрөг нуурын хүрээнд хүрэн нүүрсний ордыг түшиглэж байгуулагдсан Төгрөг нуур энержи гэдэг ийм компани байгаа. Гэрээгээ 2008 оны 11 сарын 25-нд байгуулсан юм байна лээ. Одоогийн байдлаар үйл ажиллагаа нь дөнгөж эхэлж байгаа, улсын ийм үйлдвэр байгаа юм байна лээ. Энэ дээр жишээлбэл, ямар үр дүнтэй болсон бэ гэдэг талаар Ганболд дарга, хотын орлогч дарга энд байгаа, хариулах байх. 

Ер нь тантай санал нэг байна. Нэг тийм багцалсан байдлаар үр дүн нь илүү харагдах байдлаар одоо л мөнгө зарцуулагдаж эхэлж байна. 2010 оны төсөвт бид нар 17 тэрбумыг нийт өртөгтэйгээр 2010 оны төсөвт нь 5 тэрбумыг ТЭЦ 2-ыг түшиглэж хагас коксжсон түлш үйлдвэрлэх үйлдвэрийг барих энэ төслийг суулгаж өгсөн байгаа. Энэ үйлдвэрийг бид нар 11 оны сүүлээр ашиглалтанд оруулна гэсэн ийм төлөвлөгөөтэйгээр ажиллаж байгаа.

Төгрөг нуурын үйлдвэр, одоо энэ оны эцсээр Шарын голын үйлдвэр нийт хүчин чадал нь 50 мянган тн үйлдвэрлэх хүчин чадалтай 3 үйлдвэр яваандаа Улаанбаатар хотын хагас коксжсон цэвэр гэж бид нарын хэлээд байгаа түлшний нийт хэрэгцээний нэлээд хэсгийг хангах тийм хүчин чадалтай болно. Энийг дагаад заавал түлшинд нь зохицсон тийм зуух хэрэгтэй байгаа. Энэ зуух, энэ гэр хорооллын айлуудын дулаалгын, гэрийн бүрээс, гэр хороололд амьдарч байгаа айлуудын байшинд амьдарч байгаа айлуудын дулаалгыг нэмэгдүүлэх зорилттойгоор мянганы сорилтын сангаас би түрүүнд хэлсэн 47 гаруй сая долларын санхүүжилт дээр бид нар тохироод байгаа. Америкийн тал энийгээ зарласан. Энэнээс 31 сая долларыг нь яг энэ зориулалтаар зарцуулах юм байгаа юм. Зуух, гэрийн бүрээс, дулаалга, гэр хорооллын агаарын чанарыг сайжруулах гэсэн ийм чиглэлээр зарцуулна.

Урд нь зарцуулж байсан мөнгө бол жижиг жижиг төслүүд дээр маш их тарамдаж зарцуулсан нь өөрөө бас үр дүнд олигтой хүрсэнгүй гэсэн  ийм байдлаар дүгнэж болохоор байна. Ер нь энэ жилээс эхлээд нэлээн тийм том, хамгийн гол нь цэвэр түлш, цэвэр түлшийг түлэх зуух, тэгээд дулаан алдагдлыг багасгах үйл ажиллагаан дээр гол анхаарлаа хандуулж ажиллаж байгаа. 

Ганболд дарга нэмэх зүйл байна уу?

Д.Дэмбэрэл:-Ганболд товчхон, та нар битгий ацаглаад байгаарай. Сайдууд өөрсдөө хариулна шүү.

Д.Ганболд:-2007-2009 он гэдэг бол сүүлийн 2 жилийн хугацаанд нийтдээ зарсан мөнгө бол 6.6 тэрбум төгрөг гээд сая хэллээ. Ерөнхийдөө агаарын чанартай холбогдсон асуудлыг сүүлийн 2, 3 жилийн хугацаанд төрийн хэмжээнд, бодлогын хэмжээнд авч үзэж тодорхой мөнгө зарж эхэлсэн. Тэрнээс биш процесс бол сүүлийн 20, 30 жилийн туршид хуримтлагдаж ирсэн гэдгийг юуны түрүүнд тэмдэглэмээр байна.

Хоёрдугаарт, 1 жилд дунджаар Улаанбаатар хотын хүн ам 10.000 орчим өрхөөр, гэр хорооллын өрхөөр нэмэгдэж байгаа. Цэвэр агаарын бохирдолттой тэмцэх хөрөнгө оруулалтыг бид нар сүүлийн 2, 3 жилийн хугацаанд л хийж эхэлсэн. Тийм учраас нэгдүгээрт, Ганбямба гишүүний статистик нь нэг талын зөв боловч 6.6 тэрбум төгрөг гэдэг бол хангалттай мөнгө огтхон ч биш, хоёрдугаарт, Улаанбаатарын хүн ам 10.000-аар жил болгон нэмэгдэж байгаа тохиолдолд дандаа түүхий нүүрс түлж байгаа энэ хүмүүс энэ бохирдлыг 20-30 хувиар жил болгон нэмэгдүүлж байгаа тооцоо нь нэг талын зөв юм. Тийм учраас бид цаашдаа нэгдүгээрт цэгцтэй бодлого баримтлах ёстой, сая Зоригт сайд энэ бүгдийн тухай ярилаа, энийг би давтаж яримааргүй байна. Тэгэхдээ энэ мөнгө бас дүүрэн,  хангалттай мөнгө биш. Цэгцтэй бодлого хийнэ гэх юм бол миний ойлголтоор хотын хэмжээнд бид ярьж байгаа, зөвхөн хотын эрх мэдэл хүрэхгүй байгаа, УИХ-аас зохих шийдвэрүүдийг гаргаж Улаанбаатар хотын хот байгуулалттай холбогдсон их олон төрлийн бараа бүтээгдэхүүн, үйлчилгээний үнийг зах зээлийн зарчмаар чөлөөлөх асуудлыг шийдэхгүй бол хот руу чиглэсэн нүүдэл ерөөсөө саарахгүй байгаа юм.

Өөрөөр хэлбэл, 90 оноос хойш шат дараалаад бид нар их олон бараа товарын үнийг либеральчилж чөлөөлж байгаа боловч хот гэдэг айлыг бүрдүүлдэг, цэвэр, бохир ус, хог, цахилгаан, дулаан, түүхий нүүрс, түлээнд ашиглаж байгаа ой модны нөөцийн үнэ бол социализмын ханшаараа төрийн дотацтай явж байгаа. Өөрөөр хэлбэл, 21 аймгуудын дотроос анхан шатны амьжиргааны эх үүсвэрийг бүрдүүлж байгаа гол энэ эх үүсвэрүүд нь социализмын хямд үнэтэй байгаа учраас аймгуудтай харьцуулах юм бол сумуудтай харьцуулах юм бол Улаанбаатар хот хамгийн хямдхан хот нь болчихоод байгаа. Дэлхий нийтийн өндөр хөгжсөн, буурай хөгжсөн бүх улсуудыг хараад үзэх юм бол хот нийслэлд амьжиргааны өртөг өндөр байх ёстой юм. Тийм учраас өнөөдөр ус, түлш, дулаан, цахилгаан энэ бүгдийн үнийг зах зээлийн горим руу оруулж чөлөөлөхгүй болбол хот руу чиглэсэн энэ нүүдэл бол өнөөдрийнх шигээ энэ өндөр түвшинд олон жил үргэлжлэх юм шиг байгаа юм.

Тийм учраас ирэх жилүүдэд авах арга хэмжээний үр дүнд хотын агаарын утааны ялгарал ойролцоогоор 20-30 хувиар буурах байх. Гэхдээ энэ нь тийм амар мэдрэгдэхгүй. Томоохон өөрчлөлт бол жилд 160-170-аад мянган өрх айл дунджаар 1 сая гаруй тн түүхий нүүрсийг түлж байна. 1 сая гаруй тн түүхий нүүрсийг бүрэн гүйцэд орлож чадах хэмжээний чанартай утаа ялгаруулдаггүй, түлшийг үйлдвэрлэдэг,  нийлүүлдэг болсон цагт энэ утааны хэмжээ эрс багасна. Өөрөөр хэлбэл, дор хаяад 50-60-аад хувиар багасна. Үлдэж байгаа хувийг нь төвлөрсөн том цахилгаан станцууд гаргаж байгаа. Энэ дээр тусгай технологиор, төрийн бас бодлогоор хийх ёстой юм байх. Тийм учраас утаатай тэмцэх асуудал бол өнөөдөр төрийн бодлогын анхааралд орж ирсэн ойрын 2, 3, 4 жил тууштай арга хэмжээ авсны үр дүнд нэлээн дорвитой мэдэгдэхүйц үр дүн гаргах тийм тооцоотойгоор ажиллах ёстой юм болов уу гэсэн ийм бодол байна. Баярлалаа.

Д.Дэмбэрэл:-Баярсайхан гишүүн асуултаа тавья.

Г.Баярсайхан:-Агаарын бохирдлын асуудал өнөөдөр Монгол Улсын хэмжээнд би хувьдаа үндэсний гамшгийн хэмжээнд хүрсэн гэж ойлгож байгаа юм л даа. Агаарын бохирдол, Улаанбаатар хотын агаарын бохирдлын үзүүлж байгаа сөрөг нөлөө гэвэл ерөөсөө монгол хүний ген, монгол хүний эрүүл мэндэд, монгол хүний урагт шууд нөлөөлөх хэмжээнд очсон байна. Бид шууд хавдар үүсгэдэг ийм агаарын хортой хольцоор, бодисоор амьсгалж байна шүү дээ. Тэгэхээр би энэ агаарын бохирдлыг бууруулах үндэсний хороо гэж хэдэн жилийн өмнө байгуулагдсан юм байна лээ. Байгуулагдаад бас тодорхой хэмжээний ажил хийсэн, тодорхой хэмжээний хөрөнгө зарцуулсан байдаг. Тэгээд үр дүн бол бас хангалтгүй байгаа. 

Тэгэхээр би Ерөнхий сайдыг өөрөө энэ агаарын бохирдлыг бууруулах үндэсний хороог өөрөө, өөрийн хяналтан дор шууд хянаж ажиллуулаачээ гэж хүсч байгаа юм.

Агаарын бохирдлыг хувьдаа би архаг өвчинтэй зүйрлэж үзмээр байна л даа. Нэг мэс засал хийгээд шууд буглааг нь задлаад агаар цэвэрших юм шиг ойлгоод байгаа юм. Тэгэхээр бид нар энэ асуудлыг нийт цогцоор нь авч үзэх зайлшгүй шаардлагатай байгаа юм. Бид нар мөнгө төсөвлөөд байдаг, үр дүн байхгүй, жил ирэх тусам үр дүн нь олигтой гардаггүй.  Хамгийн гол нь ард иргэдийн амьжиргаа, ядуу байгаа цагт ажилгүй, орлогогүй байсан цагт энэ чинь улам л хөдөөнөөс ард иргэд маань хот руу, энэ экологийн дүрвэгсэд байсан цагт орж ирээд л бидний хийж байгаа ажил үр дүнд хүрэхгүй. Тэгэхээр хамгийн эхний зайлшгүй авч хэрэгжүүлэх арга хэмжээ, стратегийн том том ордуудаа түргэн эргэлтэнд оруулъя, эдийн засгаа хүчирхэгжүүлье, ажлын байр бий болгоё. 

За тэгээд бусад агаарын бохирдлоо шийдсэн улс гүрнүүдийн туршлагыг харж байхад 30 метр хүртэл кв талбайтай, нийтийн орон сууцыг хороолол, хорооллоор нь 20, 30 давхар байшингуудыг хороолол, хорооллоор нь барьсан байдаг. Тэгэхээр би Дэд бүтцийн сайдаас асуумаар байна л даа. Энэ орон сууцжуулах хөтөлбөр дотор дахиад л 2, 3, 4, 5 өрөө, асар үнэтэй орон сууц болчихоод байдаг, иргэд тэрнийг худалдаж авах бололцоо боломж хомс байгаа. Тэгэхээр ерөөсөө тэр бүх барьж байгаа орон сууцаа 30 метр хүртэлх кв талбайтай ийм орон сууц баривал яасан юм бэ? ийм туршлага байна шүү дээ. Үүн дээр ямар бодлого баримталж байна вэ?

Бид нар утаагүй түлш гэж их ярьж байна. Тодорхой хэмжээний үр дүн өгнө. Хамгийн шууд үр дүн өгөх асуудал бол ерөөсөө Улаанбаатар хотыг хийжүүлэх асуудал байгаа. ОХУ өөрөө маш том том хийн ордтой. Урагшаа хийгээ экспортлох сонирхол асар их өндөр байгаа. Манай өөрсдөө стратегийн ордуудаа уялдуулаад ашиг сонирхлыг нь уялдуулаад тэр хийн хоолойг монголоор дайруулж…/асуулт асуух минут дуусч микрофон хаагдав/

Д.Дэмбэрэл:-Ерөнхий сайд хариулах уу?

С.Батболд:-Бид ер нь үндэсний хорооны статусыг өөрчлөх энэ ажлыг анхааръя гэж ярьж байгаа. Байнгын хорооноос ирсэн чиглэл дээр ч ийм байгаа. Шаардлагатай гэж үзээд бид засаг дээрээ яриад, Ерөнхий сайдын түвшинд ахалж ажиллахад болохгүй гэх газаргүй, бид энэ асуудлыг анхаарч ажиллая гэж бодож байна.

Хийжүүлэх асуудалтай холбогдуулж ярьж байна. Ер нь олон асуудлууд шийдвэрлэх, зөвхөн нэг асуудлыг шийдсэнээр ойрын хугацаанд, нэлээн урт хугацаанд шийдвэрлэх олон ажил байгаа. Тэдгээрийг манай зарим нөхдүүд хариуллаа. Юуны өмнө одоо байгаа боломжин дээрээ ямар зүйл хийх юм бэ? чанартай түлшийг, зуухыг шийдье гэж. Ер нь орон сууцжуулах ажлыг бодитой ажил болгох ёстой гэдгийг алсдаа энэ ажлыг, алсдаа биш ер нь ирэх оноос бидэнд ажлын эхлэл байгаа талаар түрүүнд Баттулга сайд хэллээ. Хятадын 300 сая долларын зээлээс тодорхой эх үүсвэрийг бид энд зарцуулж байгаа. Цаашдаа шинэ эх үүсвэрийг зарцуулах чиглэлээр ажиллана. 

Хийжүүлэх асуудалтай холбогдсон ажил дээр судалж үзэх ёстой асуудал гэж бодож байна. Энүүгээр яригддаг, ярьж байгаа. Гэхдээ энэ бол бас биднээс өнөөдөр шууд хамаарч байгаа асуудал биш. ОХУ-аас хий оруулж ирэх асуудалтай холбогдуулж. Ер нь Улаанбаатар хотын удирдлага, Юнигаз компани зэрэг компаниуд зохих хэмжээнд энэ чиглэлээр судалгаа хийж, ажил явж байгаа талаар би бас дурьдсан байгаа. Энэ чиглэлээр бид судалж ажиллана.

Д.Дэмбэрэл:-Бат-Эрдэнэ гишүүн асуултаа тавья.

Б.Бат-Эрдэнэ:-Агаарын бохирдолттой холбоотой юм их яригддаг зүйл л дээ. Жил болгон 10 орчим тэрбум төгрөг төсөвт тусгаад яваад байдаг. Үр дүн нь тодорхой юм гарч өгөхгүй л байна. Энэ илтгэл дээр чинь тодорхой байна шүү дээ. Зөвхөн 2009 онд гэхэд 6.6, өмнөх жилүүдэд 8.7 тэрбум төгрөгийг зарцуулахаар төлөвлөсөн, төсөвлөсөн гээд энэ дээр чинь тодорхой бичсэн байна шүү дээ. Энэ чинь бас бага хөрөнгө биш шүү дээ. Ерөөсөө мэдэгдэж байгаа юм байхгүй. Жил ирэх тусам л улам л нэмэгдээд байдаг. Энэ дээр ямар дүгнэлт хийж байгаа юм бэ?

Зарцуулж байгаа хөрөнгө мөнгө чинь багадаад байна гэж үзэж байгаа юмуу, эсвэл юундаа байна. Тэгээд нэг шатдаг түлш, шахмал түлш хийнэ гээд нэг хэсэг нэг жил үзэх юм. Дараа жил нь болохоор нэг баахан зуух хийнэ гээд нэг явах юм. Одоо ярьж байгаа юм нь нүүрсийг коксжуулах тухай асуудал яриад эхлэх шиг боллоо. Ийм маягаар ингээд яваад эцсийн үр дүндээ энэ агаарын бохирдлын асуудлыг бууруулах, энийг шийдвэрлэх асуудал бид нарын хамгийн эцсийн зорилго байх ёстой. Энэ талаар тодорхой бодлого гаргаад ажиллахгүй бол болохгүй байна. 

Би юу гэж хэлэх гээд байна гэхээр зэрэг ерөөсөө Улаанбаатар хотын утааны байдал, бид Монгол Улс гэдэг бол зүгээр хүний эрхийг хөсөр хаячихсаны л ил тод харагдаж байгаа ийм хэлбэр шүү дээ. Үндсэн хуулиараа бол хүн эрүүл, аюулгүй орчинд, байгалийн бохирдол, агаарын бохирдол, байгалийн тэнцэл алдагдахаас хамгаалуулах эрх нь заагдчихсан байдаг. Гэтэл энэ талаар ерөөсөө огт тоож байгаа юм байхгүй. Энэний цаад талд нийт иргэний эрх зүгээр л хөсөр хаягдсан байгаа байхгүй юу. 

Эрхийн тухай, эрх, эрх чөлөөний тухай асуудал ярихаар зэрэг гэмт хэрэг, зөрчил гаргасан, иргэдийн эрүүл мэнд, амь нас, эд хөрөнгийн эсрэг, гэмт үйлдлийнхээ улмаас эрх нь хасагдсан энэ улсуудын эрх, эрх чөлөөний асуудлыг ярьдаг. Үүнээс цааш ерөөсөө явахгүй. Энэний цаад талд чинь нийт иргэний. Уг нь бид ардчилсан, хүмүүнлэг, иргэний нийгэм байгуулахаар зорьж байгаа бол энэ нийгмийн бүх давхарга, энэ хувь хүний эрхийг туйлын тэгш байдлаар хангах ямар бололцоо нөхцөл байх вэ? энэ тал руу нэлээн дорвитой төрийн бодлого гарч далайцтай ажил хийхгүй бол маш цөөхөн, дээд тал нь эрх мэдэлтэй иргэд, эд хөрөнгөтэй 5 хувь, доод тал нь миний түрүүний хэлдэг 5 хувь, тэгээд энэний цаад талд 90 хувийнх нь эрх гэдэг юм байхгүй. Бүгд хөсөр хаягдсан гэж хэлж болохоор ийм л байдалтай байна шүү дээ.

Д.Дэмбэрэл:-Ерөнхий сайд хариулна
С.Батболд:-Бид бүгдийн ярьж байгаа, санаа зовж байгаа энэ асуудлыг үр дүн гаргах ёстой гэдэг тал дээр хэлж байгаатай санал нэг байна. Бид энэ чиглэлээр түрүүнд хэллээ. Манай нөхдүүд 2, 3 жил бас нэлээд ярьж, нэг үр дүн гэж хэлэх юм бол мэдээж хэрэг тодорхой оновчтой, оновчгүй зардлууд гарсан байх. Хамгийн бодитой үр дүн гэж юу хэлэх вэ гэхээр төрийн бодлогод нэлээн орж ирж, энэ чиглэлээр дорвитой арга хэмжээ хийх энэ асуудлууд нэлээн тодорхой болох энэ тал руугаа орж байна гэж ингэж ойлгож болно. Харин хийж байгаа ажлууд маань оновчтой биш, хөрөнгө зарцуулалт маань үр өгөөжтэй биш, энэ чиглэл дээр анхаарах ёстой зүйлүүд байна гэдгийг бид ярих ёстой. 

Ялангуяа эрх зүйн орчин. Энэ эрх зүйн орчин зөвхөн төр биш, төрийн бус байгууллагууд, аж ахуйн нэгж, иргэдийн оролцоог, хариуцлагыг, урамшууллыг оруулсан энэ дээр бүр зохистой тодорхой төрийн бодлого, эрх зүйн орчин, үйл ажиллагаа, энэ чиглэлээсээ гаргаж ирэх ёстой гэдэг дээр санал нэгдэж байгаа. Энэ ч агуулгаараа үндэсний хороог нэлээн өргөн хүрээтэй, статусыг нь нэлээн өндөржүүлэх, энэ үйл ажиллагааг нь оновчтой болгох, санхүүгийн ялангуяа томоохон зорилтуудыг нь шийдэх юм бол мэдээжийн хэрэг өмнө нь зарсан мөнгөнүүд, чамгүй хэмжээний хөрөнгө зарсан хэдий ч гэсэн яг тавигдаж байгаа зорилтуудыг шийдэхэд үнэхээрийн хаана нь ч хүрэхгүй л дээ. 6, 7 тэрбум төгрөг жилдээ гаргаж байгаа хөрөнгө мөнгө маань.

Тэгэхээр бид энэ чиглэлээр гадаад, дотоодын зээл тусламж, зөв менежмент, энэ зүйлүүдийг оновчтой болгоод дорвитой үр дүн гаргах энэ арга хэмжээнүүдийг түрүүлж оруулж ирэх ёстой. Бид энэ Үндэсний хорооныхоо түвшинд яриад Их Хурал дээрээ энэ асуудлыг боловсруулж, хаврын чуулганаар эрх зүйн асуудал, мөн авч хэрэгжүүлэх гэж байгаа арга хэмжээнүүд энэ бүгдээ нэгтгэж оруулж ярья гэж ингэж төлөвлөж байгаа юм.

Д.Дэмбэрэл:-З.Энхболд гишүүн асуултаа асууя.

З.Энхболд:-Улаанбаатарын утаа бол ердийн нэг жижүүрийн асуудал биш болоод гамшгийн байдалд хүрчихсэн. Түрүүчийн Их Хурлаар УИХ-ын тогтоол гаргах гэж байхад Улаанбаатарыг гамшгийн бүс гэж зарлаад шинээр хүн авахаа больё. Одоо байгаа утаагаа яахав гэж нэлээн ярьсан л даа. Тэгээд олонхи нь тэгэх шаардлагагүй юм. Болж байгаа гэж хэлсэн. Тэгээд болоогүй. Манай Байнгын хорооны хийсэн шалгалтын талаар 6-р зүйл дээр нэлээн дурьджээ. Утаанд өгсөн мөнгийг зориулалтын бусаар зарцуулчихсан энэ улсууддаа ямар арга хэмжээ авсан бэ? Ерөнхий сайд аа?

Трансформаторын цех, троллейбус хоёртоо 1 тэрбумыг нь өгчихсөн байгаа юм, аудитын шалгалтаар баригдсан. Тэр улсууд чинь ажлаа хийсээр л байгаа шүү дээ. Дараа жил бид УИХ сайн мөнгө баталж өгье гэхэд зориулалтын дагуу явах итгэл үнэмшил байхгүй байгаа юм. Тэгээд асуудал чинь гацаад байгаа юм. Тийм учраас УИХ дээр түр хороо байгуулъя. УИХ-аас хамааралтай ажлаа тэр түр хороо хийнэ. Засгийн газар дээр Ерөнхий сайд эсвэл шадар сайдаар ахлуулсан бусад сайд нар нь гишүүн нь байдаг ийм бас байнгын ажлын хэсэгтэй. Мөнгөө тэр сайдын багцад нэгтгэж өгнө. Ингээд тодорхой мөнгө тавиад, тодорхой үр дүнд хүрэхгүй бол утаанд зарцуул гээд зориулалтгүй мөнгө өгчихөөр дур дураараа зарцуулаад эхэлж байгаа юм л даа. Энэ 2010 оноос эхлээд энэнд эргэлт гаргах цаг нь болсон гэж бодож байна.

Ер нь ийм темпээр явах юм бол 10 жилийн дараа ч гэсэн утаатайгаа сууж л байна. Тэгэхээр энийг 5 жилийн дотор дуусгана. Тэгэхийн тулд тийм мөнгө хэрэгтэй гэдэг зүйлийг Ерөнхий сайд оруулж ирмээр байна. Тэгэхээр мөнгөний дүн хэд байх нь сонин биш. Утаанаас салах нь чухал байгаа. Яагаад гэвэл мөнгө тавьснаар бүх асуудал шийдэхгүй. Энэ өөрөө комплексний арга хэмжээ байгаа. Улаанбаатар хотын шилжилт хөдөлгөөн, хотжилт, Улаанбаатараас өөр хүн амын амьдрах, оршин суух, хотуудыг зохион байгуулах ажлын байр, олон юмтай холбоотой байгаа юм л даа.

Удаан хугацааны ажлаас гадна ойр зуурын хотыг барилгажуулах явцад түр суух зориулалттай 1000 айлын хороолол барина гээд Үндсэн чиглэлд туссан байгаа. Улсын төсөв дээр мөнгө нь тусаагүй. Сангийн сайдын тэр үед амласнаар Хятадын 300 сая долларын зээлээс энэ хорооллыг барьж болно. Энийг улсын мэдэлд байлгаж байгаад зөвхөн өөрийнх нь хашаан дээр байшин барих үед 1 жилийн хугацаатай амьдардаг. Тийм арга хэмжээний тухай үндсэн чиглэлд туссан мөртлөө төсөв дээр тусаагүй. Өөрийн чинь хийсэн танилцуулган дээр тэр талаар үг байхгүй байна л даа. Тэгэхээр 1000 айлын түр хорооллыг барих уу, үгүй юу? утаанд зориулсан мөнгийг буруу зарцуулсан улсуудад ямар арга хэмжээ авсан бэ? цаашид нэг ийм юм байвал Улаанбаатарыг 5 жилийн дотор утаанаас салгаж болж байна гэдэг бичиг баримт оруулж ирээд тэрнийг УИХ хэлэлцвэл яасан юм бэ? одоо энэ нэг мэлхийний алхмаар яваад байх юм бол удах тусмаа уушигны өвчтэй хүмүүсийн тоо ихсэх гээд байна шүү дээ. Өөр хандлага л хэрэгтэй байх юм.

Д.Дэмбэрэл:-Ерөнхий сайд
С.Батболд:-УИХ-ын Аюулгүй байдал, гадаад бодлогын байнгын хорооноос 12 сарын 2-ны өдөр хуралдаад тогтоол гаргаад Засгийн газарт санал оруулах, чиглэл өгөх тухай энэ тогтоол нь ирсэн. Бид энэ тогтоолын дагуу одоо байгаа үйл ажиллагаагаа, мөн энэ өгсөн чиглэлийн дагуу авч хэлэлцэхээр ойрын үед төлөвлөж байгаа. Зөвхөн өнгөрсөн хугацаанд хийж ирсэн ажил, мөн ажлын хэсгийн дүгнэлтэнд өгсөн төсвийн хөрөнгийн зарцуулалт хангалтгүй байна гэсэн дүгнэлт, энэ шалгалтыг үндэслээд хангалтгүй байна гэсэн дүгнэлтийн дагуу болон энэ ажлыг дүгнэхийн зэрэгцээ мөн хариуцлагын асуудал яригдана. Тодорхой хэмжээнд энд бид бас ажлын гүйцэтгэл нь удаан байгаа,тендерийн хугацаа удааширсан учир шалтгаан, мөн цаашдын ажлын хариуцлагын талаар ярилцах нь ойлгомжтой.

Нөгөө талаасаа цаашдаа энэ Үндэсний хороогоо ажлыг нь эрчимжүүлэх, бодитой үр дүн гаргах, би бас гишүүнтэй санал нэг байна. 5 жилийн хугацаанд ямар ч байсан төдий хэмжээний, ийм ийм чиглэлээр, ийм ийм арга хэмжээнүүд хэрэгжүүлнэ. Эрх зүйн чиглэлээр, гэр хорооллыг дэд бүтэцжүүлэх чиглэлээр, мөн түлш, хийтэй холбогдсон чиглэлээр гэдэг юмуу, хамгийн гол нь орон сууцжуулах хөтөлбөртэй холбогдуулж ийм ийм арга хэмжээнүүд төлөвлөж байгаа. Ийм хугацаатай, төдий хэмжээнд ийм газар, бүс нутагт гэсэн ийм төлөвлөгөө хийлгэхээр төлөвлөж байна.

Он гараад би нийслэлийн удирдлагуудтайгаа, оны сүүл, оны эхээр уулзаж, энэ чиглэлийн яриаг холбогдох яамдынхаа удирдлагуудтай сууж ярилцахаар бид нар төлөвлөж байгаа. Ингээд бид гаднын зээл тусламжийг та хэллээ. Бид энэ дээр энэ чиглэл рүү ярьж байгаа, энэ асуудлууд төлөвлөгдөж байгаа. Ингээд энэ асуудлуудыг Их Хуралд оруулж ирнэ гэдэг талаар би түрүүнд бас цаашид авах арга хэмжээний талаар ярьсан. Хаврын чуулганд эрх зүйн чиглэлээр хийх. Энэ дээр харин та санал хэллээ. Хийх ажлыг мөн шаардлагатай төсвийг байгаа эсэхээс нь үл хамаарч, энэ төсөвтэй нь хамт, баримжаатай, чигтэй нь оруулж ир гэдгийг би дэмжиж байна. Энэ чиглэлээр бид оруулж танилцуулахаар ажиллана.

Д.Дэмбэрэл:-Тлейхан гишүүн асуултаа тавья.

А.Тлейхан:-Өнөөдөр Улаанбаатар хот болон аймгийн төв, цаашлаад сумын төвд амьдарч байгаа хүмүүс Үндсэн хуулиар олгогдсон эрх нь хөндөгдөж байгаа. Эрүүл агаарт хэвийн амьдрах нөхцөл алдагдаж байгаа. Энд эрхийг нь хэн хангахгүй байна гэхээр төр барьж байгаа Их Хурал, Засгийн газар эрхийг нь хангаж өгөх үүрэгтэй. Энэ эрх нь зөрчигдөж байгааг анхаарах ёстой юм. Их Хурал 2007 оны 6 сард энэ асуудлыг авч хэлэлцээд 46-р тогтоол гаргасан байна. Харамсалтай нь энэ тогтоолын хэрэгжилт туйлын хангалтгүй байна. 2 жил хагас болж байхад утаа буурсан биш, 28 хувиар бохирдол нэмэгдсэн дүн гарч байгаа нь харамсалтай юм.

Тэгэхээр энэний буруутан нь хэн бэ? тэрнийг асуумаар байна Ерөнхий сайдаас. Энэ 46-р тогтоол биелүүлэхгүй байгаа нь хэн бэ? энийг Засгийн газар ярьсан асуудал байна уу?

Хоёрдугаарт, энэ утаа гэдэг зүйлийг маш олон хүн ярьдаг, олон байгууллага хариуцдаг. Энүүхэндээ гэж хэлэхэд Эрчим хүчний яам, Барилгын яам, Байгаль орчны яам, Хотын захиргаа мэтийн олон байгууллага хариуцдаг мөртлөө яг болоод ирэхээр хэн ч хариуцдаггүй юм байна. Хариуцах хүн алга байна энэ дээр. Тийм учраас цаашдаа гишүүдийн хэлсэнтэй би санал нэг байна. Энэ Засгийн газар утаа хариуцсан, бие даасан нэгжтэй болох ёстой. Үндэсний хороо гээд байгаа зүйлийг Эрчим хүчний сайд хариуцаж болохгүй. Ядаж Байгаль орчны сайд юмуу,эсвэл аль нэгэн шадар сайд юмуу, эсвэл Ерөнхий сайд өөрөө хариуцаад биеэ даасан нэгжийг гаргамаар байна. Олон тарамдаад байгаа хариуцаад байгаа хүмүүсийг нэгтгээд нэг гарт зангидмаар байна.

Та түрүүнд илтгэлдээ хэллээ. 2007 оноос хойш Улаанбаатар хотын 180 зуухнаас 11 зуухыг нь шинэчиллээ гэж хэллээ. Би 11 зуухнаас утаа гарахаа байсан, шинэ технологитой болсон юм байна гэж ойлголоо. 11 зуухыг үзүүлэх арга хэмжээ авч өгөөч, зохион байгуулж өгөөч, бид очиж үзмээр байна. Үнэхээр тийм байна уу, үгүй юу? Үнэхээр тийм байгаа бол үлдсэнийг нь тийм байхаар хийх ажлыг бид дэмжээд, хөрөнгийг нь бид гаргахад нь тусалъя гэж. 

Утааны талаар олон хүн ярьж, олон цаас бичиж байгаа боловч бодит байдал дээр юм хийгдэхгүй байна. Энийг хэн ч хүлээн зөвшөөрөх байх. Тийм учраас цаашдаа та сая баахан хууль эрх зүйн орчинг боловсронгуй болгох тухай ярилаа. Би хэрэггүй гэж хэлэх гээд байна. Энэ 46-р тогтоол хангалттай. Энд бүх юм орсон байна. Энэ их сайн тогтоол гарсан байна. Энийг л хэрэгжүүлэх төлөвлөгөө гэж гаргаад, тэрнийгээ шугаман графикт оруулаад 1 сарын 1-нд ямар ажил хийсэн байхав, хэн гэдэг хүн хийсэн байхав, 11 сарын 1-нд хэн гэдэг хүн ямар ажил хийсэн байхав гэдэг юмуу, жирийн төлөвлөгөө болгож гаргаад Их Хурлын гишүүдэд тараагаад өгөөч, бид байнгын хяналтандаа байлгая. Тэрнийг байнга нэхдэг болъё гэдэг зүйлийг хэлмээр байна.

Ер нь бид ингээд яваад байх юм бол асуудал шийдэгдэхгүй бахь байдгаараа үлдэх юм байна. Би түрүүнд нэг хурал дээр асуусан. Байгаль орчны сайд 400 сая доллар байж байж утаанаас сална гэж байна лээ. Тэрэн шиг худлаа юм байхгүй. Магадгүй 40 сая доллар байхад салчихаж магадгүй… /асуулт асуух минут дуусч микрофон хаагдав/

Д.Дэмбэрэл:-Зоригт сайд хариулъя

Даш.Зоригт:-Тлейхан гишүүний хэлсэн санал гэж ойлголоо. Гэхдээ зарим зүйл дээр нь нэмэлт тодруулга өгье. 46-р тогтоолын дагуу 2007 оны 9-р сарын 5-ны өдрийн 218-р тогтоол гэж Засгийн газрын тогтоол гаргасан байгаа. Энэ тогтоолын дагуу агаарын бохирдлыг бууруулах талаар яам яамдуудад нь үүрэг өгөөд гол хариуцаж байгаа яамдууд нь түлшнийхээ чиглэлээр тухайн үеийн Түлш эрчим хүчний яам, агаарын бохирдлыг бууруулах хууль эрх зүйн орчноо бүрдүүлэх чиглэлээр Байгаль орчны яам, Нийслэлийн Засаг дарга гэх мэтийн төрийн байгууллагуудад үүрэг өгсөн, төлөвлөгөө бол байгаа юм. Энэ төлөвлөгөөнийхөө дагуу жишээлбэл, сая Ерөнхий сайдын хэлдэг агаарын бохирдлын төлбөрийн талаар жишээлбэл, хуулийн төсөл гээд 46-р тогтоол дээр байгаа зүйлүүдийг хэрэгжүүлэх арга хэмжээнүүдийн  хуулийн төслүүдийг боловсруулаад сая 12 сард агаарын бохирдлын төлбөрийн талаархи хуулийн төслийг Засгийн газраар хэлэлцсэн байгаа. УИХ-д удахгүй өргөн барина.

Дорвитой арга хэмжээ авах ёстой гэдэг дээр санал нэг байна. Ер нь Үндэсний хороог ахлаад 1 жил боллоо. Энэ хугацаанд хараад байхад нийтдээ 6 тэрбум төгрөг зарцуулсан байна. Гол төлөв нийслэлийн чиглэлээр, нийслэлийн төсвөөс, Нийслэлд өгсөн улсын төсвөөс зарцуулсан байна. Энэ мөнгө өөрөө тарамдаж байгаа нь үр дүнд хүрэхгүй байна. Тийм учраас энэ жилээс бид нар ямар бодлого Үндэсний хорооноос баримталсан бэ гэхээр цохилттой, томоохон цөөн тооны арга хэмжээн дээр мөнгөө зарцуулъя. Тэр нь юу вэ гэхээр би сая ярьсан. 5 тэрбум төгрөгөөр ТЭЦ 2 дээр нэг үйлдвэр барина, улсын төсвийн хөрөнгөөр. Энэ жил 5 тэрбум, нийт төсөвт өртөг нь 17 тэрбум төгрөг, Шарын гол, Төгрөг нуур гэсэн энэ 3 үйлдвэр бол нийтдээ 11 он гэхэд 11 оны дунд, эцэс гэхэд Улаанбаатар хотын цэвэр шаардлагатай түлшний нэлээн хэсгийг хангаж эхэлнэ. Энэнд шаардлагатай цаана нь 100-гаад тэрбум төгрөгний татаас, үйлдвэрлэгчдийн татаас, хэрэглэгчдийн татаас, холбогдох лабораторийн тоног төхөөрөмж гэсэн 100-гаад тэрбум төгрөгний төсөв гарчихсан байгаа.

Бид нар цэвэр түлшний хөтөлбөр гэсэн энэ хөтөлбөрийг боловсруулаад яамдуудын саналыг авахаар явуулсан байгаа. Энэ цэвэр түлшний хөтөлбөр дотроо бид нар энэ мөнгийг зоочихсон байгаа. УИХ-д ч гэсэн танилцуулна. Энэ мөнгө нь хэзээ хэрэг болох вэ гэхээр 10 онд энэ үйлдвэрийг барих ажил нь эрчимжээд дуусаад ирэхээр 11 оны төсөв дээр бид суулгах хэрэгтэй болно. Энэний ихэнх нь үйлдвэрлэгч дээрээ татаас болж очно. Яагаад гэвэл одоо энэ үйлдвэрлэж байгаа хагас коксжуулсан түлш бол ер нь 60, 70 хувиар зүгээр түүхий нүүрснээс үнэтэй байгаа. Тэгэхээр энийг татаасаар үйлдвэрлэгчид нь зөрүүг нь олгоно. Нэгд, эмзэг ядуу нийгмийн бүлгийн хүмүүст хэрэглэгчдийн татаас бас тусгайлан олгоно. Энэ мөнгө, дээрээс нь бусад лабораторийн тоног төхөөрөмж гэсэн энэ олон арга хэмжээнд нийтдээ 100 гаруй тэрбум төгрөг цэвэр түлш талдаа суухаар байгаа. Энэ хөтөлбөр боловсруулагдсан байгаа. УИХ дээр энэ хөтөлбөрийн төсөв хэлэлцэх үед орж ирнэ.Хөтөлбөрийг нь ч гэсэн УИХ-ын гишүүдэд би хүргүүлье, хойноос нь.

Д.Дэмбэрэл:-Цэнгэл гишүүн асуултаа тавья.

Ц.Цэнгэл:-Утааны бохирдлын талаар олон жил ярьж байна. 88 онд Уралын политехникийн дээд сургуулийн багш Борис Викторович Берег гэж хүн ирж судалгаа хийсэн. Энэ үед 80 хувь нь Улаанбаатар хотын гэр хорооллоос байна гэдэг нь тогтоогдсон. Яагаад гэвэл 3 метрийн өндөр, ерөөсөө шаталтын процесс нь шууд хүний амьсгалах түвшинд хаягддаг гэдэг нь тогтоогдсон байгаа. Түүнээс хойш эрдэмтдийн олон зуухнуудыг бид нар шинэчилсэн шүү дээ. Бас юу ч хийгээгүй биш, хийсэн. Цахилгаан зуух, галын шаталтыг сайжруулах зуухнууд хийгээд ингээд явж байсан. Төрийн бодлогын хувьд одооноос сүүлийн 1, 2 жилээс гарч байна. Гэхдээ энэ бодлогын хувьд нам даралтын зуух, перкетнийх, утаагүй түлш гээд олон янзын юмыг технологио бид сонголт хийж чадахгүй байгаа юм. Ерөөсөө сонголтоо хийж чадахгүй байна.

Манай энэ мэргэжилтэн улсууд энэ дээр ажилламаар байна. Эрдэмтдээ бас шахмаар байна. Ер нь Бээжинг бид нар мэднэ шүү дээ, 90-ээд оны үед. Баттулга эд нар бол сайн л мэдэж байгаа байх. 90-ээд онд амьсгалах аргагүй яг л манай гэр хороолол шиг жижиг жижиг юунууд нь яг манайхтай адилхан ийм л утаатай байсан. Энийг 5 жилийн дотор л утаагүй, хачин цэвэрхэн хот болгосон. Энийг туршаад үзээд байхаар эрчим хүчнийхээ цахилгаанжуулалтыг сайжруулсан юм байна лээ. Тэгээд эрчим хүчээр дулааны хангалт хийгээд, мөн галын хоол унд хийх, бүх юмыг нь плиткатай болгосон. Энийг манайх бас эрчим хүчнийхээ 3 тарифт тоолуурыг тавиад, энэ дээр утаатай бид нар амьсгалж байснаас татаасыг нь энэ дээр нэмж өгөх ийм боломж байна уу, байхгүй байгаа юмуу, ер нь энийг ингэж бодсон юм байна уу? Үнэхээрийн цэгцтэй дорвитой, олон тал руу ингэж хөрөнгийг  шийдвэрлэж байснаас томоохон, сая хэлж байна л даа, Энхболд гишүүд. Ер нь цэгцтэй томоохон бодлого оруулж ирэх нь зүйтэй байна.

Сонголт хийх тал дээр манайхан ерөөсөө сонголтоо хийж чадахгүй байна. Үүнээс үүдээд бид нарын янз бүрийн энэнтэй холбогдуулаад бизнесийн холбогдолтой янз бүрийн яриа гараад байна шүү дээ. Зарим нь болохоор жижиг перкетний үйлдвэр хэд хэдийг, UNDP-ийн тусламжаар ч авчирч тавьж байсан, бас хувийн компаниуд, ингээд Улаанбаатар хот ч гэсэн авчирч байсан. Энэ дээр бид нар дорвитой алхамыг хийх ёстой. Уурын зуухнуудынх бол тодорхой, бас бид нар галын отолтыг нь бид оруулах юм бол бид нар ерөөсөө хот хийгүйгээр амьдрах ийм боломжууд байгаа юм. Энэ бүхэн дээр сонголтоо хийх тал дээр үйл ажиллагаагаа явуулаачээ.

Дээр нь Түлш эрчим хүчний яамны сайд нараар ахлуулах нь буруу юм. Яагаад гэвэл энэ судалгаагаар үзэхэд хэдэн станцуудтай холбоод яриад байдаг. Станцуудын яндан дээр фильтр тавьчихсан шүү дээ. Шаталтынхаа процессийн 92 хувийг нь цэвэр гаргах ийм бололцоотой…/асуулт асуух минут дуусч микрофон  хаагдав/

Д.Дэмбэрэл:-Зоригт сайд хариулъя.

Даш.Зоригт:-Энэ жил тавигдаж байгаа 17 тэрбум төгрөгний эхнийх нь 5 тэрбум энэ жил зарцуулагдана. Тэгэхээр ТЭЦ 2-ыг түшиглэж хагас коксны үйлдвэр баригдана, түлшний. Энэ дээр сонголтоо хийсэн байгаа. Тендерээ явагдаад ирэх юм бол яг ямар компаниар, яг ямар компаний тодорхой технологийг хийх вэ гэдэг сонголтоо тоолохоос биш ер нь хагас коксжсон түлш. Энийг бид нар сонгоод аваад ТЭЦ 2 дээрээ хийнэ. Ийм сонголтоо хийсэн байгаа. 2008 оны туршид Түлш эрчим хүчний яамны мэргэжилтнүүд Орос руу ч явсан, Хятад руу ч явсан, Канад руу явлуу, бас хэсэг бүлэг хүмүүс явж тийшээ хар коксон түлшнийх нь технологийг нь, хэрэгжиж байгаа газруудыг нь бүгдийг нь үзсэн. Сонголтоо бол хийчихсэн байгаа.

                                                                                  (15.35-16.35 Ц.Нарантуяа)
 
Цахилгааны хувьд та хэллээ. ТЭЦ-4-ийн хувьд жишээ нь, өнөөдөр хүйтэн болж байна. Та бүгдэд мэдээлэхэд ТЭЦ-4-ийн ачаалал өнгөрсөн хэд хоногт 500 мегаваттад шүргэж байна. Тэгэхээр нэг талаасаа амжилттай, хүчин чадал нь сүүлийн үед нэмэгдүүлээд, 20, 30 мегаваттаар нэмэгдүүлээд, тэгээд ТЭЦ-4 дээр ийм хүчин чадал авах боломжтой болсон байна. Гэхдээ нөгөө талаасаа энэ юуг харуулж байна гэхээр ТЭЦ-5-ын шинэ эх үүсвэрийн асуудлыг ярьж байж энэ асуудал нь өөрөө хэрэгжиж байж дахиад ялангуяа энэ өвлийн эд ачааллын үеэр хэрэглэх цахилгаанаар хэрэглэх бололцоотой болно гэсэн үг. 

Тэгэхээр ТЭЦ-5-ын асуудлыг 2010 оны 2 дугаар улиралд бид нар Азийн хөгжлийн банктай судалгаагаа дуусгана. Одоо судалгаа эхэлсэн байгаа. Энэ судалгаан дээр ямар асуудал хийх вэ гэхээр энэ ТЭЦ-5-ыг техникийн баримт бичгийг нь эцэслэнэ. Гэхдээ хамгийн гол нь маргаантай мэргэжлүүдийн дунд яригдаад байгаа хосолсон эх үүсвэр байх юм уу, эсхүл дан ганц цахилгаан станц байх юм уу гэдэг энэ асуудлаа бид нар тэр үеэр эцэслэх юм. Эцэслээд 10 ондоо багтаан тендерээ зарлаад энэ ТЭЦ-5-ын асуудлыг шийднэ. Хувийн хөрөнгө оруулалтаар барих. Тодорхой санал оруулж ир гэдэг дээр санал нэг байна. Энэ дээр би түрүүн хэлсэн. Маш тодорхой нэг байгаа нь юу гэхээр түлшний комбинат бол энэ 17.0 тэрбум дээр нэмээд 100 гаруй ойролцоогоор 103.0 тэрбум төгрөгийн татаас, хэрэглэгч, үйлдвэрлэгчдийн татаас, дээр нь тоног төхөөрөмж гэсэн ийм юм орж ирнэ. Дээр нь гэр хорооллын дулаалга, гэр хорооллын орон сууц, гэрийн дулаалга гэсэн ийм хоёр бүтэц байгаа. Цахилгааны асуудлыг ТЭЦ-5-тай холбож байж бид нар шийднэ. Тэгэхээр хүчин чадлаа нэмэгдүүлж байж хийх нь гэдгийг нь би хэлж байна. Яагаад гэвэл өнөөдөр би дахин хэлэхэд өнгөрсөн долоо хоногт ТЭЦ-4-ийн ачаалал 500-д хүрсэн байгаа. 500 гарсан гэдэг бол нэг талаасаа тодорхой хэмжээний амжилт, гэхдээ ачаалал их өсч байгаагийн шинж. 


Д.Дэмбэрэл: Баярлалаа. С.Оюун гишүүн асуултаа тавья. 


С.Оюун: Би маш энгийн, гэхдээ маш тодорхой юм асуумаар байна. Засгийн газарт тэр шийдэл нь байна уу, үгүй юу мэдмээр байна. Яагаад гэвэл зуух, түлш, цахилгаанаар халаана гэж олон жил ярьсан. Гэхдээ нөгөө ТЭЦ-5 нь болтол болохгүй гэдгийг ойлгосон. Одоо Баттулга сайд орон сууцжуулахыг ярьж байгаа. Мэдээж орон сууцжуулах нь төгс шийдэл. Гэхдээ тодорхой юм юу асуух гээд байна гэхээр яг ямар шийдлүүд байгаа юм бэ? Би Да.Ганболд даргаас асуумаар байна. Баттулга сайд хоёроос. Яг ямар шийдлүүд байгаа вэ? Хэдэн төгрөг хэрэгтэй вэ? Хэдэн төгрөг ч байж болно. Баттулга сайдын хэлж байгаагаар 3.0 тэрбум доллар 100 мянган айлыг орон сууцжуулах хэрэгтэй гэж байна. Тэгэхээр 3.0 тэрбум юм уу, 10.0 тэрбум доллар байвал хэдэн жилд Улаанбаатар хотын утаа хэдэн хувиар буурах юм бэ? 3.0 тэрбум доллар байлаа гэхэд нийт 169 мянган айл өрх гэр хороололд байна гэвэл 100 мянга гэхээр 40 хувиар буурах юм байна. Яагаад гэвэл гэр хорооллын утаа 50 хувь гэж бичсэн байна. Тэгэхээр таны 3.0 тэрбумаар 40 хувь бууруулах юм байна. Тэр нь хэдэн жилд болох юм? 3.0 тэрбум нь өнөөдөр олдвол. 

Тэгээд энд нэг нь орон сууцжуулаад 3.0 тэрбумыг зарцуулж байтал Зоригт энэ хооронд түлш, зуух, ТЭЦ-5-аа ярьсаар байгаад зэрэг явах юм уу? Энэ асуудал чинь эсхүл тусдаа явах юм уу? ТЭЦ-5 дээр 5.0 тэрбум суусан байгаа. Тэр 5.0 тэрбумаар дээрээс нь 100.0 сая долларын татаастайгаар түлшний хэдэн хувийг хангах гээд байгаа юм? 100 хувь хангах гээд байгаа юм уу? 10 хувийг нь хангах гээд байгаа юм уу? Тэгснээр утаа хэдэн хувиар буурах гээд байгаа юм? Мэдээж үлдсэн 20 хувь нь автозамын хэрэглэл болон шинээр барилга байгууламж байгаа гээд бараг 40 хувь байгаа. Тэр дээр юу хийх гээд байна? Дахин асуухад хэдэн төгрөг хэрэгтэй юм? Хэдэн жилд хэдэн хувиар бууруулах гээд байгаа юм? Тийм тодорхой шийдэл байна уу? Тарамдсан олон юм яриад байгаа хэр нь тодорхой юм ерөөсөө орж ирэхгүй байна. 

Нийслэлийн аудитын газраас 2009 онд хийсэн тайланг хараад сууж байна. Бид Аюулгүй байдлын байнгын хороон дээр ажлын хэсэг байгуулаад ажилласан л даа. 6.6 тэрбум хангалтгүйг ойлгож байгаа. Гэхдээ тэрийгээ хүртэл маш буруу зарцуулсан байна. Төслийн зарим ажил үр нөлөөгүй хийгдсэн байна. Янз бүрийн тендерийн баримт бичгийг бас дүрэм журмын дагуу хийгээгүй байна. Тэгээд наад зах нь гэхэд их чадлын трансформатрын засварын цехэд 500 сая төгрөг зарцуулсан гэж байгаа. Энэ үнэхээр агаарын бохирдолд нөлөөлсөн юм уу? Нөлөөлөөгүй юм уу гээд маш олон асуудлууд гарч ирсэн л дээ. Дэлхийн банкны тайлан дээр байсан. РМ-10 гээд бохирдуулагч буюу тоос тоосонцор байдаг юм байна. Тэр үзүүлэлтээрээ РМ-10 гэдэг үзүүлэлтээрээ Улаанбаатар хот дэлхийн хотуудаас хамгийн бохирдсон хотод орсон байна. Хамгийн бохирдсон хотод. РМ-10-аараа. Тэгээд Нийслэлийн аудитын газрын тайлан дээр байж байна. Орой 18.00-20.00 цагийн хооронд тийм тийм гэр хороололд үзүүлэлтүүдийг нь харахад. /Минут дуусав./

Д.Дэмбэрэл: Д.Зоригт сайд хариулъя. Дээр нь Ерөнхий сайд нэмж болно. 

Даш.Зоригт: Түлш, зуухтай холбоотой асуудал байгаа учраас тодорхой зүйл хэлье. Богино хугацааны шийдэл түлш, зуух, урт хугацааны шийдэл орон сууцжуулалт. Яагаад гэвэл орон сууцжуулалтын барилга байшин нь яваад энэ шугам энэ татагдсаар байтал 4, 5 жил. Богино хугацаа гэдэг бол би ерөөсөө 11, 12, 12 оны ярьж байна. 2012 онд гэхэд 2011-2012 оны өвөл, 2012-2013 оны өвөл гэхэд 100.0 хувь түүхий нүүрсийг Улаанбаатарт түлэхийг хориглоод, энийг хориглосны үндсэн дээр 100.0 хувь Улаанбаатар хотын хэрэглэгчдийг цэвэр түлш гэж бидний яриад байгаа хагас коксжсон түлш, шахмал түлш гэсэн энэ түлшүүдээр хангахад 100 гаруй тэрбум төгрөгийн татаас хэрэглэгч, үйлдвэрлэгч нарт хэрэгтэй. Бид нар сая ярьж байгаад Их Хурлын гишүүддээ баярлаад байгаа юм нь сая бид нарын ярьсан үндсэн дээр 17.0 тэрбум төгрөг энэ жилээс эхлээд суусан. Тийм учраас энэ үйлдвэр жишээ нь, бүрэн хүчин чадлаараа ажиллаад эхлэхэд 160 гаруй мянган тонныг үйлдвэрлэнэ. Тэр нь шаардлагын дөрөвний нэг нь арай хүрэхгүй. 25 хувь. 

Дээрээс нь том үйлдвэр Шарын гол дээр ажиллана. Төгрөг нуурын хүчин чадлаар ажиллаад ирвэл бас нэг 50 мянган тонн гэж байгаа. Ингээд явбал энэ том 3 үйлдвэр нийлээд 60, 70 хувь, бусад үйлдвэрүүд нийлээд 100 хувь түүхий нүүрсийг хориглох тухай ярьж байгаа юм. 50 хувиар буурна. Ерөнхийдөө гэр хорооллын яндангаас гарч байгаа зуухны бохирдол бол нойл болох ёстой. Мэдээж энэ 100 хувь буурахгүй шүү дээ. Гэхдээ 50 хувиар буурна гэж байгаа. Одоогийн энэ хэмжээнд байгаа нүдэнд харагддаг, хоолой баригддаг тийм хэмжээнд бол байхгүй гэсэн үг. 50 хувиар буурна. Эндээс ингэж байгаа. Одоо бид нар 17.0-г нь гаргасан. 17.0-гоос 5.0-ыг гаргасан. Мянганы сорилтын сангийн шугамаар 47.0-г нь гаргасан. 47.0-гоос 31.0 нь яг энэ зорилтоор явна. 31.0 сая доллар. Дээрээс нь одоо 7 жилийн хугацаа. Их тодорхой хугацаа ярьж байгаа. 7 жилийн хугацаатай үйлдвэрлэгч, хэрэглэгчдийн татаас ярьж байгаа. Тэгээд бас тоног төхөөрөмж, лаборатори гэсэн нийлээд 103.0 сая доллар. 103.0 тэрбум төгрөг байгаа. Ойролцоогоор 103.0 тэрбум төгрөг болж байгаа. Энэ бол яг түлш талдаа. Ингээд 50 хувиар буурна гэж байгаа. Тодорхой яривал. Мянганы сорилтын сантай бүх юм нийлээд энэ ойролцоогоор 180-аад тэрбум төгрөг болж байна. 50 хувь. Тэгж байгаа. 

Д.Дэмбэрэл: Ганболд. Нийслэл. Ер нь нийслэл бас ажиллах ёстой юм. 

Д.Ганболд: Баярлалаа. Ер нь зарчмын хувьд сая Зоригт сайд хэллээ л дээ. Асуудалд бол ийм хоёр чиглэлээр хандах ёстой. Нэгдүгээрт, харьцангуй богино хугацаанд 100 мянган орон сууцыг бариад том глобал асуудлаа шийдтэл бид өнөөдөр бас гараа хумиад сууж байж болохгүй ээ. Тийм учраас ойрын 5 жил, 10 жилийн дотроо энэ 100 мянга, 100 мянгаар бас асуудлыг шийдэхгүй юм шүү дээ. Яагаад гэвэл өнөөдөр 100 мянган яндан өнөөдөр утаа ялгаруулж байна. 180 мянган яндан. Энэ 180 мянган яндангийн дотор жишээ нь, дугуй нөхдөг, жижиг ТҮЦ, мухлаг, засварын үйлчилгээний газрууд бүгд байж байна. Дээрээс нь жил болгон дунджаар 10 орчим мянган өрх айл нэмэгдэж ирээд байна. Энэ процесс бол JICA-тай хийсэн судалгаагаар харвал 2020 он хүртэл үргэлжлэхээр байж байна. Өөрөөр хэлбэл, дараагийн 10 жилийн хугацаанд дахин 100 мянган яндан Улаанбаатарт нэмэгдэхээр байж байгаа. 

Өөрөөр хэлбэл, 100 мянган орон сууцыг барьж байгуулснаар бид өнөөдөр утааны асуудлыг бүрмөсөн шийдэхгүй. Ойролцоогоор 200 гаруй мянган өрх айлуудыг орчин үеийн төвийн халаалттай, эсхүл орчин үеийн экологийн халаалттай тийм байшин сууцанд оруулсны үр дүнд утааны асуудлуудыг ихэнхдээ үндсэндээ шийдэж чадна. Тийм учраас 100 мянгаар бол асуудлыг шийдэхгүй. Тийм учраас ойрын 10, 15 жилийн хугацаанд утааны асуудал бол хотын том асуудал байх болно. Гагцхүү өнөөдрийнх шиг ийм хурц, улс төрийн шахуу асуудал болох хэмжээнээс бууруулж, хүмүүсийн харьцангуй хүлээн зөвшөөрөгдсөн хэмжээтэй дүйж очсон хэмжээний тийм бохирдолтой байлгахын тулд бид өнөөдөр тодорхой хэмжээний мөнгө зарах ёстой. Ерөнхий тоймыг нь сая Зоригт сайд хэллээ. 

Мянганы сорилын бусад олон улсын болон хоёр талын төслүүдийн хэмжээнд хийх хэмжээний мөнгийг ярих юм бол 150, 200 сая долларын хөрөнгийг ойрын 5, 10 жилийн хугацаанд зарцуулах ёстой юм. Энэ бол зөвхөн гэр хороолол, түүхий нүүрс төлж байгаа нам даралтын зуух болон яндангуудын тухай асуудал байна. 200-гаад мянган авто машин байна. Дээрээс нь утаа тоосыг ялгаруулж байгаа янз бүрийн харьцангуй дунд хэмжээний үйлдвэрүүд байна. Тоосгоны, төмөрлөгийн бусад үйлдвэрүүд байж байгаа. Энэ бол бас утаа ялгаруулдаг юм байна. Дээрээс нь утаанаас гадна тоос тоосонцор гэж байгаа. Гэр хорооллын дунд авто зам байхгүй учраас засмал зам байхгүй учраас тоос гэдэг нь өөрөө утаанаас дутахгүй том уушигны өвчин, бусад зовлонгуудыг төрүүлдэг юм байна. Энэ бүх асуудлуудыг шийдэх юм бол агаарын чанар гэвэл зөвхөн яндангаас ялгарч байгаа утаа төдийгүй зүгээр бид нарын хөл доороос, машины дугуйн доороос ялгарч байгаа тоос тоосонцор бол үүнээс дутахгүй том аюул байж байгаа. 

Тийм учраас энэ бүгдийг иж бүрнээр шийдэх юм бол нэлээн том иж бүрэн төлөвлөгөө хэрэгтэй. Тийм учраас ойрын 3 жилийн хугацаанд, ямар ч байсан бидний бүрэн эрхийн 2012 он гэдэг утгаар нь ярих юм бол ойрын 3 жилийн хугацаанд бид нарын хийж болох утааны хэмжээг 170, 180-аад мянган яндантай холбогдсон асуудлыг шийдэхийн тулд 100 гаруй сая тэрбум төгрөгтэй дүйж очих хэмжээний зардлыг наана нь зайлшгүй гаргах ёстой. Тэгэхийн тулд хагас коксжсон нүүрс, түлш болон шахмал түлшнүүд. 

Д.Дэмбэрэл: Ерөнхий сайд. 

С.Батболд: Манай нөхдүүд хариуллаа. Оюун гишүүний энгийн асуултад нь товчхон хариулъя. Хэзээ, ямар хугацаатай, ямар тоо хэмжээтэй, ямар зардалтай ажлыг оруулж ирж тодорхой юм оруулж ирээч ээ гэж байгаа энэ асуудлыг бид нар ярьж байгаад хаврын чуулганаар тодорхой төлөвлөгөө, санхүүжилт, хийх ажлын объём, энийг үе шаттайгаар, магадгүй түрүүн Ганболд дарга хэллээ. Тодорхой үе шаттай шийдэх энэ чиглэлээр нь оруулж ирнэ. Бидний гол зоригт бол үе шаттай шийдэх холын зорилт нь орон сууцны хөтөлбөр хийх бодитой ажил болгож эхлүүлэх 100 мянган айлын орон сууцны хөтөлбөрийг бодитой ажил болгон эхлүүлэх чиглэл бол нэлээн түлхүү анхаарах чиглэл байх болно гэж бодож байна. 

Д.Дэмбэрэл: Баярлалаа. Ц.Батбаяр гишүүн асуултаа тавья. 

Ц.Батбаяр: Баярлалаа. Энэ асуудлыг яриагүй хэвлэл мэдээллийн байгууллага, хүн гэж байхгүй. Энэ зовлонг бас би өөрөө хуваалцаж байсан юм. Бид хангалттай ярилаа. Ерөнхий сайдын саяын тавьсан танилцуулга дээр үнэхээр ний нуугүй ярихад хангалтгүй байна гэж би хэлмээр байна. Ялангуяа хийх хэрэгжүүлэх гэж байгаа 7 жил гэж байна. Өнөөдөр энэ таны хэлсэн 7 ажлаар Монгол Улсын нийслэлийн агаарын бохирдол буурахгүй ээ. Нэгдүгээрт, өнөөдөр УИХ-ын 46 дугаар тогтоолыг хэрэгжүүлээгүйн төлөө хэн хариуцлага хүлээх вэ? Хоёр жил боллоо. Би энийг хотын дарга байхдаа хөөцөлдсөөр байж арай гэж муудахтай муудаж, сайндахтай нь сайндаж байж гаргасан тогтоол. Тэр тогтоолын нэг заалт, нэг өгүүлбэр хэрэгжээгүй шүү. 

Хоёрдугаарт, энэ 2009 онд, 2010 онд агаарын бохирдол дээр Монгол Улсын төсөв дээрээс мөнгө суугдаагүй. 2009 он дээр Баярцогт ерөнхий хоёр тал гэж ярьсаар байгаад нөгөө Улаанбаатар хотын дэд бүтцийг энийг нь ингэсэн ингэнэ. Нөгөө талыг нь ингэнэ гэж ярьсаар байгаад мөнгө тавиулаагүй. Сая хэлж байна. 2, 3 жилийн дотор 6.6 тэрбум төгрөг гэдэг бол юу ч биш байхгүй юу. Энэ юу ч биш. Өөрөө амьдралаараа туулаад, би тэр дээр төсвийн нь хуваарилаад юм хийх гэдэг дээр ярьж байсан юм. Тийм учраас энэ тал дээр ямар шийдвэр гаргах гээд байна? 

Гуравдугаарт, энэ нүүрсээр II цахилгаан станцыг 17.0 тэрбум төгрөгөөр шинэчилнэ гэж байна. Энэ уг нь миний үед 10.5 тэрбум төгрөг байсан. Өнөөдөр нэмэгдчихлээ. Энэ дээр Засгийн газрын баталгаа гаргаж өгөөд хувийн хэвшлийн аж ахуйн нэгжүүдээр хийлгэж болдоггүй юм уу? Гадна дотны зээл, тусламжид хамруулж болдоггүй юм уу? Энэ дээр хариулж өгөөч. 

Дараагийн дугаар дээр таны саяын тавьсан илтгэл дотор ярьж байна. Гэр хорооллын агаарын бүх хордолт 50 хувиар, гэр хорооллыг агаарын бохирдол 50 хувь байна гэж байна. Гэр хорооллын бохирдлын 20 хувь нь энэ шорооноос гарч ирж байна. Агаарын бохирдол, агаарын утаан дээр нүүрс хүчлийн хий, хүхэрлэг хийн дээр энэ тоо ямар хамаатай юм бэ? Энэ танд ямар хүн гаргаж өгсөн юм? Нөгөө талаас хотынхноос асуумаар байна. Миний үед Улаанбаатар хотод 600-гаад уурын зуух байсан. Жижиг, дунд үйлдвэр. Батсайхан чи мэдэж байгаа. Өнөөдөр 180 болоод буурсан байна. Ингэж их техникийн шинэчлэл хийгээд буурсан юм уу? Энэ тал дээр тодорхой хариулт өгөөч ээ. Тэгээд дараа нь үг хэлэх юм гарах байлгүй дээ. 

Д.Дэмбэрэл: Асуулт асууж, үгээ хэлж байна. 

Ц.Батбаяр: Тэгэхээр чинь энэ хүрэхгүй байна. 3-хан минут дотор. 

Д.Дэмбэрэл: Ерөнхий сайд 

С.Батболд: Саяын зарим асуултуудыг би хэлье. Манай нөхдүүд дараа нь нэмж тодруулж хариулна биз. Тоо хэмжээг Нийслэлийн агаарын чанарын алба хэмжилтийн үр дүн дээр тогтоосон гэж би мэдээлэлдээ танилцуулсан. Хэн тогтоосон бэ гэдгийг. Энэ байгууллагаас гаргасан мэдээлэл дээр үндэслэн мэдээлэл өглөө гэдгийг танд хэлье. Саяын мэдээлэл дотор 7 арга хэмжээ авна гэж бид ярьж байгаа. Танилцуулж байгаа. Энэ арга хэмжээнүүд хангалтгүй ээ гэж Батбаяр гишүүн ярьж байна. Магадгүй хангалтгүй байх. Гэхдээ энэ арга хэмжээн дээр өөр та бол Нийслэлийн Засаг даргын хувьд энэ ажлыг сайн мэддэг хүний хувьд өөр нэмж авах арга хэмжээ байна гэж үзэж байгаа бол энэ асуудлыг нэмж хэлэхэд бид дуртайяа хүлээж авах болно. Ямар чиглэлээр, ямар ажлыг. Энэ 7-гоор бид нар хязгаарлана гэсэн үг биш. 7-г ер нь голлох чиглэл гэж бид нар үзэж байна. 

Тэгээд УИХ-ын дэргэд ажлын хэсэг байгуулагдаж байгаа гэдгийг түрүүн хэлсэн. Бид энийг талархаж байгаа. УИХ өөрөөсөө хамаарах хэмжээний ажлаа бас хийж дэмжиж өгье гэж байгаа, төсвөө оруулаад ир гэж байгаа, эрх зүйн орчныхоо асуудлыг оруулж ир гэж байгаа. Энэ ажлуудыг бид үндэсний хороогоор ярьж хавар оруулж ирнэ, ярилцъя гэж бодож байна. Их Хурлын гишүүдтэйгээ, энэ ажлын хэсэгтэйгээ хамтарч ажиллана гэж хүсч байна. Бид санал онолоо ажлын хэсгийн түвшинд та бүгдтэйгээ ярина гэдгийг зориуд хэлэхийг хүсч байна. Манай нөхдүүд нэмээд хариулъя. 

Д.Дэмбэрэл: Ганболд

Д.Ганболд: Баярлалаа. Батбаяр даргыг хотод ажиллаж байх үед нь 600 гаруй зуух байсан гэж байна. Өнөөдөр Улаанбаатар хотод нам даралтын 1100 гаруй зуух байгаа. Өөрөөр хэлбэл, бүр 5, 600-гаар нэмэгдсэн байгаа. 1100 зуух байгаа. Тэрийг би сайн ойлгосонгүй. Ямар ч байсан нам даралтын зуух бол бүр нэмэгдээд байгаа. Тэр чинь байгууллага, хувь хүмүүс, хувийн аж ахуйнууд нэмээд байгаа. Гагцхүү сүүлийн нэг, хоёр жилийн хугацаанд бодлогоор зөвшөөрөгдөх хэмжээнд экологийн харьцангуй цэвэр утаа ялгаруулах тусгай фильтертэй шаталтын тусгай технологитой тийм зуухуудыг 11-ийг суурилуулсан байгаа. Энэ бол анх удаа энэ жил хийгдсэн. Энэ 1100-гаас ердөө нэгхэн хувьд нь ийм шинэчлэлт өнөөдөр хийгээд байж байгаа. Энэ жилийн хувьд. Энэ ажлын цаашид улам үргэлжлүүлэх ёстой гэдэг нь харагдаж байгаа. Баярлалаа. 

Д.Дэмбэрэл: Зоригт сайд

Даш.Зоригт: Батбаяр гишүүний асуултад хариулъя. Улаанбаатар хотын агаарын чанарын хувьд тоосонцор PM-10 гэсэн хэсэг агаарын, тоосонцорын энэ хэсгийг авч хэмждэг. Яагаад гэвэл хүний уушгинд онц бус хортой нөлөөтэй, энэ утаанаас ялгаагүй тийм жижиг тоос байгаа юм. Аль ч олон улсын стандартын дагуу авч хэмждэг. РМ-10 гэсэн бодис, ерөөсөө тоосонцор байгаа юм. Энэ нь Улаанбаатар хотын агаарын чанарын албанаас хийсэн бүх тооцоо судалгаа, олон улсын ялангуяа Дэлхийн банкны Европын сэргээн босголт хөгжлийн банкны хийсэн судалгаагаар гарч байгаа тоо. Энэ стандартын дагуу манайд байхгүй байгаа нь гол төлөв энэ хотын дунд явагдаж байгаа барилга байшин, барилгын ажилтай холбоотой авто замын ажилтай холбоотой, ер нь гэр хороололд байгаа Ялангуяа гэр хороололд авто зам байхгүйтэй холбоотой гол шалтгаан нь ийм байгаа юм. 2007 онд 2 тэрбум 183 сая төгрөг зарцуулсан. 

Энэ нь 2007 оны хувьд жишээ нь, та ямар юманд зарцуулаад, ямар хариуцлага хүлээлгэх вэ гэж асууж байна. Улсын төсвийн санхүүжилтээр 500.0 сая төгрөг, Монгол Улсыг санхүүжүүлэх Монгол Улсын хөгжүүлэх сангаас тэрбум 683 төгрөгийг 2007 онд авсан. Энэ дээр шинэ технологийн утаагүй эх үүсвэр хийх ажлыг гэр хорооллын айл өрхүүдийг хангах, байгальд халгүй түлшний үйлдвэрлэлийг дэмжих гээд 520 сая төгрөг, үртсэн түлш үйлдвэрийн хүчин чадлыг нэмэгдүүлэх гээд 400.0 сая төгрөг, нам даралтын халаалтын зуухуудын технологийн шинэчлэл гээд 488.0 сая төгрөг, шахмал түлш болон шахмал түлшний зуухны үйлдвэрлэлийг дэмжих гээд 500.0 сая төгрөг гэх мэтийн ажлыг санхүүжүүлсэн. 2008 онд би түрүүн хэлсэн. 2 тэрбум 200 сая төгрөгийг Монгол Улсыг хөгжүүлэх сангаас 2 тэрбумыг, 150 сая гаруй төгрөгийг нь орон нутгийн төсвөөс санхүүжүүлсэн. Энэ бүх ажлын явцыг Агаарын бохирдлыг бууруулах үндэсний хороон дээр авч хэлэлцэнэ. Яагаад үнэхээр үр дүнгүй болсон юм гэдгийг нь танд мэдээлье. Энэ дээр тэгье. 

Д.Дэмбэрэл: Баярлалаа. Ганхуяг гишүүн асуултаа тавья. 

Д.Ганхуяг: Хотын асуудал ч үнэхээр гамшгийн асуудал болсон. Хүний түгээмэл эрхийн асуудлаас гадна эрүүл мэнд, эрүүл ахуйн асуудал гэдэг манай Үндсэн хуульд заагдсан асуудал байгаа. Тийм учраас бид энд төр, засаг маш их анхааралтай хандах шаардлагатай байна гэж хэлэх байна. Тэгээд утааны асуудлыг ярьж байна. Утааны асуудал хотын нэг л асуудал. Хамгийн гол нь гэр хороолол байгаа юм байна. Машины утааны асуудал гэхэд жишээ нь, их утаа гаргадаг машинуудыг хэмждэг хэмжээгээр нь хэмжээд болиулах хэрэгтэй шүү дээ. Гадаадаас хуучин машин оруулж ирэхэд байгаль орчин бохирдуулдаг машиныг байх тэр хэлэлцээрийг Гадаад харилцааны яам Элчин сайдын яамдаараа дамжуулаад хийх шаардлагатай байгаа. 

Түрүүн Ганболд дарга хэлж байх шиг байна. Манай IV цахилгаан станцад 2000 хүн ажилладаг. Хамгийн орчин үеийн нүүрсний цахилгаан станцад бол 200 хүн яг ийм хүчин чадлын цахилгаан станц ингээд л байж байгаа. Тийм учраас хоцрогдсон ийм асуудал. Нам даралтын зуух бол өнөөдөр утаа гаргадаг юм аль хэдийнэ өнгөрсөн. Энийг иж бүрэн солих ёстой гээд. Асуудалд зохистой хандъя гэж байна гэж. Хотын төлөвлөлтгүйгээр хөгжүүлж байгаа улс манайх л байх шиг байна. Нийслэл хотод өнөөдөр Монгол Улсын хүн амын 50 хувь нь амьдарч байна. Тэгээд нийслэл хотын хөгжлийн ерөнхий төлөвлөгөөг УИХ-аар парламентаараа батлах ёстой. Тэр төлөвлөгөөг оруулаад ирэх юм бол ямар асуудал байгаа юм. Ямар хугацаанд шийдэх шаардлагатай юм, ямар мөнгө хэрэгтэй юм гээд энэ байдлаар яримаар байгаа байхгүй юу. Тэгээд оруулж ирдэггүй. Би Баттулга сайдад бас нэлээн хэд хэд сайд болсноос нь хойш хэлсэн. Тэрийгээ эхлээд оруулж ирмээр байна. 

Уг нь хүний амьдарч байгаа энэ газар зүгээр хоёргүй сэтгэлээр хандах юм бол хөгжилтэй орны жижиг, дунд үйлдвэрийн хийдэг бизнес төлөвлөгөөний түвшинд асуудлуудыг оруулаад шийдэх шаардлагатай байгаа юм. Монгол Улсын Ерөнхий сайд та энэ нийслэл хотын асуудлыг шийдвэрлэх асуудлын ажлын хэсгийг өөрөө ахлаач ээ гэж. Яагаад гэхээр энэ улсын хүн амын 50 хувь нь энд сууж байна. Тэгээд Нийслэл хотын хөгжлийн ерөнхий төлөвлөгөө гэж олон улсын стандарт байгаа. Энд утааны бүх асуудал, энэ утааны асуудал, хогийн асуудал, түгжирлийн асуудлыг бусад бүх орон дайраад ирсэн. Тийм учраас энэ төлөвлөгөөг яаралтай оруулж ирээч ээ гэж нэгдүгээрт хэлмээр байна. Орон сууц хөтөлбөр явж байгаа. Гэхдээ бай онохгүй явахгүй явж байгаа. Барьсан орон сууцыг тоолох, эсхүл орон сууцны компанийг дэмжих юм яриад байгаа байхгүй юу. Хамгийн гол нь дэд бүтэцтэй болох асуудал шүү дээ. Орон сууц хөтөлбөр яригдаж эхэлснээс хойш ерөөсөө 7, 14 дүгээр хорооны дэд бүтэц л явж байгаа. Өнөөдөр Улаанбаатар. 

Д.Дэмбэрэл: Ганхуяг гишүүн нэмээд асууя. 

Д.Ганхуяг: Хотын хот төлөвлөлтийг хийх юм бол хоёрыг үржих нь нэг гурвын хэмжээний самбар дээр хаана нь ямар мөнгө зарцуулахад хямдхан шийдэж болохоор байна? Ийм байдлаар шийдэх боломж байгаа шүү дээ. Тэгээд хамгийн оновчтой хувилбар нь цэвэр түлш, гэр хорооллыг дэд бүтэцтэй болгох, нөгөө талд нь хот төвлөрлийг сааруулах бодлогыг түрүүн Ганболд дарга ярьсан. Тэрийг хийх хэрэгтэй шүү дээ. Баруун хязгаарт цахилгааны үнийг бага байлга гэж байгаа юм чинь өөрөөр хэлбэл, дахиад нэг хот бий болгохын тулд тэнд жинхэнэ төлөвлөлттэй хот бий болгоод, дэд бүтцийг нь бий болгоод энэ эрчим хүч, либеральчлах эрхтэй гэсэн энэ бодлогоор хиймээр байна. Тэгээд ерөөсөө цэгцтэй, төлөвлөлттэй ярих. 

Хотыг төлөвлөлтгүй хөгжүүлж ирснээс ийм болоод байгаа. Төлөвлөөд байна гэдэг Төрийн ордныхоо хойно барилга барина гээд урд талд нь барьдаг. Гадныхан бол гайхдаг байхгүй юу. Тийм учраас энд эхлээд сайн төлөвлөх, нөгөө талаас өнөөдөр зөндөө юм хийж ирсэн. 2003 оноос хойш яриад олигтой үр дүн гарсангүй. Гарсан гүйцэтгэлдээ үнэлэлт дүгнэлт өгч ингэж төлөвлөдөг юмыг хотынхон мэдэж байгаа байх. Ерөнхий сайд ч мэдэж байгаа байх. Юу хийгээд яагаад болохгүй байсан юм бэ гэдэг гүйцэтгэлд үндэслэн дүгнэлт хийнэ гэдэг чинь асуудлыг шийдэх гол арга байгаа шүү дээ. Цэвэр түлшний үйлдвэрийг хувийн хэвшлээр хийх хэрэгтэй. Оролцох шаардлагагүй юманд төр оролцохоор сүйд хийгээд байна. Одоо арилжааны банкуудыг хар. Тэгээд яг иргэдэд нийлүүлэх юунд нь цэгцтэй үед нь дотациас шаардлагатай бол өгөх хэрэгтэй. Тэгээд эхнээс нь 10 мянган долларын үнэтэй тоног төхөөрөмжийг 20 мянган доллар болгоод шахаад унана. Хувийн хэвшлээр хийлгээд яг иргэдэд нийлүүлэх юун дээр тэр дотаци өгөөд явах хэрэгтэй байна. 

Д.Дэмбэрэл: Ерөнхий сайд
С.Батболд: Д.Ганхуяг гишүүний асуулт гол төлөв саналууд байна. Ажил хэрэгч бас анхаарах ёстой саналууд байна. Бид ажлын хэсэг, цаашид хийх ажлын чиглэлдээ анхааръя. Хэлсэн саналуудыг, гишүүдээс ер нь нэлээн анхаарах саналууд гарч байгаа. Ажлын хэсгүүд ярихад гишүүд маань энэ саналуудаа нэмж хуваалцах байх гэж бодож байна. Нийслэлийн хувьд ерөнхий төлөвлөгөөг Их Хурлаар оруулж ирж танилцуулж батлуулаач ээ гэсэн асуудал ярьж байна. Энийг бид ярилцана. Нийслэлийн удирдлагуудтай ярилцъя. Хуульд тэгээд заасан байгаа. Үүний дагуу бид ярилцаж энэ чиглэлээр анхаарч ажиллана гэж бодож байна. Би нийслэлийн удирдлагуудтай уулзана гэж төлөвлөж байгаа. 

Д.Дэмбэрэл: Баярлалаа. Ойлголоо. Гишүүд асуулт асууж, үг хэллээ. Амаржаргал.

Р.Амаржаргал: Баярлалаа. Тэгэхээр дэг дээр Ерөнхий сайд мэдээлэл хийж байгаад тэгээд сөрөг хүчнийхээ асуулт, хариулт тавина энэ тэр гэсэн нэг юм байгаа. Тэгээд тэрийг уг нь ном ёсоор нь явуулъя гэсэн чинь Баяр Ерөнхий сайд байхдаа гарч ирээд сөрөг хүчин байхгүй гээд хэлсэн. Одоо сөрөг хүчин байхгүй юм чинь хоёр том намын нөхдүүд асуугаад байх юм байхгүй. Тэгэхээр Оюун, Энхболд, Алтай гурав л асуух, бусад нь асууж байна гэдэг бол угаасаа дэг зөрчөөд байгаа юм биш үү? Ер нь цаашид энийг яая гэж бодож байгаа юм? Дарга аа.

Д.Дэмбэрэл: Энэ Засгийн газрын мэдээллийн цаг болон УИХ-ын гишүүдийн асуулгын цаг дээр энийг УИХ-ын өөрийн нь хяналтын нэг том нэг хэлбэр яваад байгаа юм. Энэ бол хуучин нэлээн хурц байдалтай явдаг байсан нь үнэн. Сөрөг хүчин бас ижилхэн илтгэл тавиад, сүүлд нь үгээ хэлдэг. Тэр асуулга тавьсан гишүүн сүүлд нь үгээ хэлдэг. Тэр бол явж байгаа. Асуулга болж байгаа байх. Мэдээллийн цагийг цаашид яах вэ гэдгийг УИХ-ын хуулийн өөрчлөлтийг түргэтгэе. 

Тэр дотор асуудал хуучин байдлаар явж байгаа. Амьдрал дээр болохоор асуудал өөр болсон. Тийм учраас бэрхшээл байгаа байх. Тэр баахан бэрхшээлээ. Энэ хотын утаа хордуулж байгаа байдал бол нийгмийн хамарсан том бэрхшээл, энийг ойлгож байна. Юм хийхгүй байгаа юм биш. Хийж байна. Хийж байгаа юм чинь өчүүхэн бага байна. Мөнгө үрж зарж байгаа. Тэр зарцуулж байгаа мөнгө бол хийх гэж байгаа ажлын дэргэд бага гэдгээ ойлгож байна. Монгол Улс хөнжлийнхөө хэрээр уг нь хэрэндээ хөдөлж байгаа. Цаашид мөнгө их шаардлагатай юм байна. 100.0 тэрбум ярьж байна. Тэрнийг бид нар анхаарна. Гэхдээ 100.0 тэрбумыг “пал” хийтэл гаргаад өгчих чадал, чадвар байхгүй. Хамаг ноцтой асуудал бол энэ хотын төлөвлөлт шүү дээ. Хотын дэд бүтэц, ногоон байгууламж сүйрсэн шүү дээ. Тоосонцор нь болохоо байж байна. Тоосонцроор яах юм? Хотынхоо дэд бүтэц, навч байхгүй, мод байхгүй. Тэрнийг буулгадаг, татдаг, тэр ногоон байгууламжууд алдагдсан. Энэ чинь хэний буруу вэ? 

Дээр нь УИХ шийдвэр гаргаад өгсөн. 2012 оны 01 сарын 01-нээс эхлэн хотын нийтийн тээвэрт явж байгаа машинууддаа утаа багатай түлшээр явуулах шийдвэр гаргаад өгсөн. Бэлтгэл яаж хангаж байгааг мэдэхгүй байна. Нам даралтын зуух мянга мянгаараа нэмэгдэж байдаг. Урьдчилан тавьсан шаардлага, техникийн нөхцөл тодорхойгүй. Хотын нүүдэл төвлөрлийг шийдэх асуудал дээр бас л тодорхойгүй. Жилд арван мянган яндан хөдөөнөөс орж ирэх юм гээд сууж байгаа болохоос биш, энэ бүх шийдлүүд бол цөм хариугаа хүлээж байна. Хоёр төрлийн дутагдал байгаа юм. Мөнгө дутагдсан явдал байж болно. Харамсалтай нь үр дүнтэй зарахгүй байгаа. Бас нэг том дутагдал нь хариуцлагагүй энэ тоосонд автсан, энэ утаанд автсан зуд, энэ хариуцлагагүй явдлыг нийслэлийн манай удирдлагууд үүрэх ёстой шүү. Энэ бол холбоотой. 

Ц.Батбаяр: -/Микрофонгүй ярив./

Д.Дэмбэрэл: -Байна. Чамаас эхлээд нийслэлийн ногоон байгууламжийг устгасан. Тэрнийгээ нуугаад байх юм байхгүй, та нарт. Ийм учраас хотын удирдлагууд хариуцлагаа дээшлүүл. Дээр нь Засгийн газар томоохон зөвлөл байгуулсан гэдэг байх аа? Энэ тоостой тэмцэх. Энийг сайд хариуцаж байгаа юм байна. Тэр онцгой байдал гэж байгаа юм бол онцгой байдлыг хариуцдаг хүндээ энийгээ хариуцуулаад өг л дөө. Үнэхээр онцгой байдал гэж энийг зарлаж байгаа бол. Тэр зарлаж байгаа түвшиндээ хэлж байгаа түвшиндээ ажлаа нийцүүлээд өгөхөд болно шүү дээ. Ерөөсөө бид нарын хийж байгаа ажилтай холбоотой юм. Тэгээд Улаанбаатар хотод өвөл 20 градусын хүйтэн болоход энэ хотод хүн амьдрах аргагүй болж байна. Хэн ч гэсэн амьдрахад маш хүнд. 

Үүнээс болж эрүүл мэндийн байдал муудаж, асар их зардал бид нар гаргах болж байна. Ийм учраас гишүүдийн хэлээд байсны дагуу Засгийн газар асуудал оруулж ирье гэж байгаа юм байна. Энийгээ их хойшлуулах хэрэггүй. Түлш, цахилгаан, гэр хороолол, хот байгуулалт, шороо тоос энэ бүх юмаа хамарсан иж бүрэн төлөвлөгөөг, тийм асуудлыг Засгийн газрыг оруулж ирэх юм байна гэж ойлголоо. Энийг хойш тавих хэрэггүй. Ерөнхий сайд. 

Ингээд Засгийн газрын цагаар асуудлыг бид сонсох ёстой асуудлаа сонслоо. Гишүүд асуулт тавьж, үг хэллээ. Агаарын бохирдлын асуудлаар Ерөнхий сайдын мэдээллийг сонслоо. 

Б.Бат-Эрдэнэ гишүүний урилгаар Хэнтий аймгийн сонгогчдын соёл, урлагийн байгууллагын төлөөлөгчид УИХ-ын чуулганы ажиллагаатай танилцаж байна. Эдгээр иргэдэд баяр хүргэе.                                                              (16.35-17.10 Б.Нарантуяа)

Хуралдаан 17 цаг 10 минутад өндөрлөв. 

